
этиую бла кёргюзтгенди»

«Къадарыма ыразыма, 
мындан ары да жамауатха 
болушур муратлыма» 

«Кеси кесибизге кёл этдирип, 
бир оноугъа сыйынып 
жашаргъа керекбиз» 

Жыйылыу Тюбешиу

Жазылыу-2027

«Заманны» – хар таулу юйюрге!

Бизни индексибиз – П 5893

Хурметли окъуучуларыбыз!
 «Заман» миллетибизни жангыз газетиди. Ол 

халкъны къыраллыгъын кёргюзтген бир белгиди. 
Аны бетлеринде малкъар халкъны маданиятыны, 
тарыхыны, бюгюннгю жашаууну, белгили эмда 
айтхылыкъ адамларыны, жетишимлерини эмда 
жарсыуларыны юсюнден басмаланнган материал-
ланы сиз бир башха жерде табаллыкъ тюйюлсюз.

Бюгюнлюкде 2027 жылны биринчи жарымына 
газетге жазылыу Россейни почта бёлюмлеринде 

къыстау бардырылады. Аны багъасы 1192 сом 
бла 62 капекди.  

Онлайн амалны хайырлана, изданиябызгъа 
жазылабыз дегенле бу адресни ачып, https://
podpiska.pochta.ru/press/%D0%9F5893 
магъаналы жумушну алай тамамларгъа боллукъ-
дула. Алайды да, жазылыгъыз, билеклик этигиз 
кесигизни газетигизге. Мындан ары да ол сизни 
керти шуёхугъуз, огъурлу сёз нёгеригиз болур 
деп ышанабыз!

КъМР-ни Башчысы Казбек Коков 
Россей Федерацияны Ич ишле ми-
нистерствосуну Шимал-Кавказ ин-
ститутуну оноучусу Юрий Сапронов 
бла тюбешгенди, деп билдириледи 
республиканы оноучусуну MAX-да ка-
налында.

Бийик билим берген жангы учреж-
денияда окъутуу тохташдырылгъан 
жорукълагъа кёре бардырылады, кюн 
сайын чыгъа тургъан жумушла да мы-
чымай тамамланадыла.

Тюбешиуню кезиуюнде Институтну 
айнытыу эм ырысхы-техника жаны бла 
жалчытыу соруула да сюзюлгендиле. 
Аны бла бирге бирлешип тамамларгъа 
керекли борчла да белгиленнгендиле.

Россей Федерацияны Ич ишле ми-
нистерствосуну Шимал-Кавказ ин-
ституту республикада бийик билим 
берген магъаналы вузладан бириди, 
ол себепден не жаны бла да региондан 
болушлукъ аллыкъды.

Юрий Сапроновха анга буюрулгъан 
ишге ие кёзден къарагъаны эм бизни 
жашларыбызны бла къызларыбызны, 
Шимал-Кавказ федерал округну битеу 
регионларындан курсантланы да окъ-
утханлары ючюн ыразылыгъымы бил-
диргенме, деп айтылады билдириуде.

«Сизни депутатла уллу ыша-
ныулукъ этип айыргъанды-
ла, ол а  даражагъыз бийик, 
жууаплылыгъыз а уллу бол-
гъанларын кёргюзтеди»,-деп, 
республиканы оноучусу жангы 
башчылагъа республиканы жа-
мауатыны ышаныууна кертичи 
болурларын тежегенди. Ызы 
бла жууукъ заманнга белги-
леннген борчла бла шагъырей 
этгенди. Казбек Коков  шахар-
лада бла элледе жашагъанла 
бла айырыуланы аллында 
бардырылгъан тюбешиулени 
кезиулеринде белгиленнген 
жумушланы энтта да тинтир 
муратда муниципалитетлени 
жокъларгъа айтханды.

Кенгешде миллет проектлеге 
бла къырал программалагъа 
кёре районлада бла шахар-
лада  бардырылгъан ишлени 
эсеплери да сюзюлгендиле. 
КъМР-ни Правительствосуну 
Председатели Мусукланы Алий  
билдиргенича, 460 чакълы 
муниципал келишимге къол 
салыннганды, белгиленнген 
жумушла 76 процент чакълы 
бирге тамамланнгандыла. Би-
теу да 110 объектде къурулуш, 
жангыртыу, тынгылы ремонт 
этиу, тап халгъа келтириу ишле 
бардырыладыла. Аладан 96-
сын быйыл тамамлап бошар-
гъа белгиленеди, 43-сю уа 
хайырланыргъа берилгендиле.

«Заман аз къалгъанды, бел-
гиленнген ишлени кезиуюнде 
эмда тынгылы халда бошар 
ючюн, битеу кючню салыр-
гъа керекди», - деп эсгертип, 
Казбек Коков бюгюнлюкде 
соруула чыкъгъан объектледе 
халны подрядчикле бла сюзер-
ге буюргъанды.

Сёз зыбыр къалгъан-къул-
гъанланы ташыуда, суу бла 
жалчытыуда да этилген жу-
мушла ючюн хакъ тёлеуню 
юсюнден да баргъанды.  
КъМР-ни къурулуш эмда жа-
шау журт-коммунал мюлк 
министри Андрей Журавлев 
битеу предприятияла, учреж-
денияла эмда организацияла 
бла – битеу да 34 минг объект 
бла -  келишимле этилликле-
рини юсюнден билдиргенди. 
«Бюгюнлюкде юч минг ке-
лишимге къол салыннганды, 
ол иш андан ары бардыры-
лады,  анга право низамны 
сакълаучуланы да къошаргъа 
мурат этиледи. Ала эсгертиуле 
берирге эмда хакъ тёлеуден 
албугъартханланы  жууапха 

тартыргъа боллукъдула»,- 
дегенди. 

Казбек Коков зыбыр къал-
гъан-къулгъанланы ташыу 
жаны бла  «Экотехпром» ре-
гион операторну ишин къура-
угъа уллу къоранчла этилген-
лерин, энчи автотранспортдан 
50-ден артыгъы алыннганын 
эсге салгъанды.  «Бу иш-
ден албугъартханла боллукъ 
тюйюлдюле. Организация 
иеликни не тюрлю амалы бла 
ишлегенине да къарамай, биз  
аны учредительлерибиз», - 
деп чертгенди. 

КъМР-ни Башчысы дагъыда 
арт жыллада инсанларыбызны 
тюрлю-тюрлю къауумларын 
социал болушлукъ бла жал-
чытыр ючюн, бир заманда да 

болмагъанча мадарла этилген-
лерин айтып, кир-кипчикни ке-
терир ючюн, тохташдырылгъан 
ахчаны ёлчемини азлыгъын 
эсге салгъанды. «Хар жерле-
шим бу затха тюшюнсе сюеме: 
крандан келген суу тюз да 
ётмекча бизге берилген ахшы-
лыкъды. Арбаз таза эсе,  ол да 
ахшылыкъды. Кир-кипчигинги 
кетере эселе, ташый эселе, 
ол да ахшылыкъды. Айтып-
айтмазча уллу ахшылыкъ», 
- дегенди Казбек Коков.

Министр къалгъан-къул-
гъанланы кетериу ючюн бир 
адамгъа тохташдырылгъан 
хакъны ёлчемин да юлгюге 
келтиргенди – 89 сом. Бир 
айгъа уа ол, юйде неда фа-
тарда жашагъанланы санына 

кёре, орта эсеп бла 300 сом 
чакълы бирди. 

Казбек Коков кир-кипчикни 
кетериу ючюн тёлеулени ша-
харда ырахат болум къурау бла 
байламлы этгенди.

- Арбазыбыз таза болса, 
жашаугъа башха кёзден къа-
рарыкъбыз. Аны эсге алып, 
бюгюнлюкде хар арбазны тап 
халгъа келтирирге – асфальт 
салыргъа, сабий майданчыкъ 
къураргъа, жарыкъ болурча 
этерге – кюрешебиз. Къуру  
Нальчикде угъай. Келигиз  ке-
сибиз да тазалыкъны сакълай-
ыкъ. Ол заманда сабийлерибиз 
да башха тюрлю халда ёсерле, 
адеп-къылыкъгъа юйренирле. 
Нек дегенде ала кир-кипчикни 
къайда болса атаргъа жара-
магъанын билликдиле. Бизни 
адет-тёрелерибизге кёре ма 
алай юйретгендиле, келигиз 
биз да сабийлерибизни ол 
халда юйретейик. Аны уа юй-
лерибизни тийрелерин таза 
тутуудан башлайыкъ.

Фатаргъа кирдик, эшигин 
жапдыкъ, къалгъаны уа ме-
ники тюйюлдю деп, ол сезим 
кирип къалгъанды акъылы-
бызгъа. Бизге этилген жумуш-
лагъа башха тюрлю къараргъа 
керекди, ол заманда не иши-
биз да къураллыкъды», - деп 
чертгенди КъМР-ни Башчысы. 

Ол организацияла бла кели-
шимле этиу ишни теркленди-
рирге, тёлеуле бла байламлы 
низамны игилендирирге, жа-
мауат тийреледе тазалыкъны 
сакълау жаны бла тийишли ма-
дарла этерге буюргъанды, деп 
билдиргендиле бизге КъМР-ни 
Башчысыны бла Правитель-
ствосуну пресс-службасындан.

«Сизни депутатла ышаныулукъ бла айыргъандыла, 
ол а уллу жууаплылыкъды»

Казбек Коков айырыуладан сора республиканы муниципал къуралыуларыны 
сайланнган башчылары бла биринчи тюбешиу  бардыргъанды.

Къарындаш Абхазия Ре-
спубликада Абхаз-Россей 
жаш тёлю форум башланн-
ганды. Аны биринчи кезиую 
Нальчикде ётгенди, энди 
уа ол Сухумиде андан ары 
бардырылады. Анга къа-
тышханланы алгъышлай, 
КъМР-ни Башчысы Казбек 
Коков былай айтханды: «Биз-
ни къыралларыбызны бир 
хазнала бла бир тарых, бир 
бирге ышаныу да байлашды-
радыла. Алай бек башы – биз 
келир заманны бирге къурай-
быз. Анга уа ма бу форум да 
шагъатлыкъ этеди». 

Эки кезиуню да чеклерин-
де бу форум Россейни 50-
ден аслам субъектини бла 
Абхазияны жашларын бла 
къызларын бирикдиргенди. 
Ала  илмудан бла билим бе-
риуден башлап, маданиятха 
эмда предпринимательликге 
дери да – тюрлю-тюрлю 

жаны бла кеслерини хунер-
ликлерин кёргюзтген жаш 
адамладыла.

Форумгъа къатышханланы 
Абхазия Республиканы Пре-
зиденти Бадра Зурабович 
Гунба да алгъышлагъанды. 
Жаш тёлюню ишлери жаны 
бла федерал агентствону 
башчысы Григорий Алексан-
дрович Гуров а алгъышлау 
къагъыт жибергенди.

Казбек Коков Россей Фе-
дерацияны Президенти 
Владимир Владимирович 
Путиннге бла Абхазия Респу-
бликаны Президенти Бадра 
Зурабович Гунбагъа форумну 
бардырыуну юсюнден баш-
ламчылыкъгъа тутхучлулукъ 
этгенлери ючюн ыразылыгъ-
ын билдиргенди. Россейни 
Тыш къыралла бла ишлени 
министерствосуна, Жаш 
тёлюню ишлери жаны бла 
федерал агентствогъа, Аб-

хазия Республиканы Жаш 
тёлюню ишлери эмда спорт 
жаны бла къырал комитети-
не форумну къурагъанлары 
ючюн энчи ыспас этгенди. 

Форумгъа къатышханлагъа 
ишлери хайырлы болурла-
рын, эки къыралны да баш-
ламчылыкълары жетишим-
ли толурларын тежегенди, 

деп билдиргендиле бизге 
КъМР-ни Башчысыны бла 
Правительствосуну пресс-
службасындан.

Къабарты-Малкъар Респу-
бликаны биринчи президенти 
Валерий Мухамедович Ко-
ковну эсгертмесине гюлле 
салыу жумушлагъа КъМР-ни 
Башчысы Казбек Коков да 
къатышханды. Аны юсюнден 
ол кесини МАХ-да каналында 
билдиргенди: 

«Жашауун туугъан респу-
бликагъа, халкъына эм Ата 

журтуна къуллукъ этиуге жо-
ралагъан адамгъа хурмет 
этерге аны нёгерлери, тама-
таларыбыз, къырал власть 
эм жер-жерли самоуправле-
ние органланы, предприяти-
яланы, илму, билим бериу, 
маданият, саулукъ сакълау 
организацияланы келечи-
лери, спортчула, аскерчиле, 
жаш тёлю жамауат биригиу-

лени келечилери келгендиле.
Валерий Мухамедович Ко-

ковну атын эсде тутханлагъа,  
аны ариу сёз бла сагъынн-
ганлагъа барысына да жю-
регимден ыразылыгъымы 
айтама»,-деп жазгъанды 
Казбек Валерьевич. 

ТИКАЛАНЫ Фатима 
хазырлагъанды.

Махачкъалада къарындаш 
Дагъыстан Республиканы 
Башчысына сайланнган Фё-
дор Щукинни къуллукъгъа 
киришиую бла байламлы къу-
уанчлы жыйылыу болгъанды. 
Аны юсюнден КъМР-ни Баш-
чысы Казбек Коков MAX-да 
каналында билдиргенди.

Ийнанама, Фёдор Вячес-
лавовичге бизни Президен-
тибиз Владимир Путин бла 
Дагъыстанны кёп миллетли 
халкъы эм Халкъ жыйы-
лыууну депутатлары этген 
ышаныулукъну ол тийиш-
лисича толтурлугъун. Аны 

бийик усталыгъы эм жууа-
плылыгъы, бек башы уа  – 
туугъан республикасына эм 
Ата журтха къуллукъ этерге 
итиниулюгю аллында тур-
гъан борчланы жетишимли 
тамамларгъа онг береди.

Дагъыстанны эл мюлкню 
эм индустрия бёлюмню ай-
нытыргъа, туризм жаны бла 
да уллу онгу барды. Респу-
бликада уллу инвестиция 
проектле бла деменгили 
программала жашауда бар-
дырыладыла.

Битеу ол болдурулгъан 
жетишимле терен акъыл-

лы, фахмулу эм урунургъа 
сюйген халкъны хайырын-
дандыла. Биз къууанабыз 
къарындаш республиканы 
жетишимлерине, нек дегенде 
Къабарты-Малкъарны бла 
Дагъыстанны халкъы кёп 
ёмюрледен бери шуёхлукъну 
жюрютюп келедиле.

Фёдор Вячеславовични 
къуллукъгъа киришгени бла 
алгъышлайма, ол жууаплы 
ишде жетишим, Дагъыстан 
Республикада жашагъан-
лагъа уа огъурлулукъ эм 
жашнау тежейме, деп айты-
лады билдириуде.

 Ыспаслау

Казбек Коков атасын эсде тутханлагъа ыразылыгъын билдиргенди

КъМР-ни Башчысы Казбек Коков 
РФ-ни Правительствосуну Пред-
седателини орунбасары Дмитрий 
Патрушев видеоконференция халда 
бардыргъан кенгешге  къатышханды. 
Анда сёз зыбыр къалгъан-къулгъан-
ланы ташыу бла байламлы халгъа 
къаралгъанды.

Ол санда регионлада ишни эсе-
плери сюзюлгендиле, инфраструк-
тураны къурулушуну, энчи техниканы 
жангы тюрлюлерин жарашдырыуну 
юсюнден да сёлешиннгенди.

Къабарты-Малкъарда зыбыр къал-
гъан-къулгъанланы ташыу жаны 
бла регион оператор «Экотехпром» 
муниципал унитар предприятие бол-
гъанды. Аны иелигинде болгъан тех-
никаны саны  82-ге жетеди, ол санда 
кир-кипчик ташыгъан автомобильле-

ден, самосвалладан, погрузчикледен 
эмда башха тюрлюлеринден 67-си 
бардыла. Аланы 50-ден артыгъы 
быйыл алыннгандыла.

 «Экотехпром» бла юридический 
организацияла келишимле этедиле. 
Бу ишде муниципалитетледен бютюн 
уллу жууаплылыкъ изленирикди.

Регионну тийресинде  5146 контей-
нер майданчыкъ орналыпды, кир-
кипчик жыйылгъан орунланы саны 
уа 9,2 мингнге жетгендиле. Жылны 
башындан бери муниципалитетле 600 
контейнер сатып алгъандыла.

Казбек Коков зыбыр къалгъан-
къулгъанланы ташыу къалай къурал-
гъанына дайым кёз-къулакъ этилген-
лей тургъанын чертип айтханды, деп 
билдириледи КъМР-ни Башчысыны 
МАХ-да каналында.

Бу кюнледе биз Къабарты-
Малкъарны жол мюлкюнде 
ишлегенлени бла ветеранланы 
байрамлары бла алгъышлай-
быз. Жолчула арымай-талмай 
уруннганларыны хайырындан 
Къабарты-Малкъар айныйды, 
адамланы къоркъуусузлукъ-
лары жалчытылынады, жа-
шаулары игилениледи, деп 
жазгъанды республиканы 
Оноучусу Казбек Коков MAX-
да каналында.

Уллу ыразылыкъ бла белги-
лерге боллукъма арт жыллада 
бизни республиканы жол мюл-
кю тутхучлу айнып баргъанын. 
Бюгюнлюкде жол мюлк кёп 
тюрлю бёлюмледен къурал-
гъан эм бийик класслы специ-
алистле ишлеген биригиудю.

Жолланы  къурулушларын 
бардыргъан кезиуде эм алчы 
техника, инновация материал-
ла эм шёндюгюлю технологи-
яла хайырланыладыла. Жол 
инфраструктура регионну 
экономика тутхучлулугъун 

кётюрюрге, инвестицияланы 
келиулерине эм туризм жаны 
бла айныргъа себеплик этеди.  

Президентибиз Владимир 
Путинни башламчылыгъы 
бла бардырылгъан «Къоркъу-
усузлу эм качестволу жолла» 
миллет проектге кёре Къабар-
ты-Малкъарда 2019 жылдан 
тебиреп жоллада иги жанына 
уллу тюрлениуле башланнган-
дыла. Тохтамагъанлай орамла 
жангыртылынадыла эм жюз 
километрле бла тергелген фе-
дерал, регион эм жер-жерли 
жоллагъа тынгылы ремонт 
этиледи.

Жангыдан логистика узел-
ле бла транспорт коридорла 
къураладыла, билим берген, 
саулукъ сакълау, маданият 
эм спорт учреждениялагъа 
баргъан жолланы халлары 
игилениледиле. 2025 жылдан 
тебиреп жоллада къурулуш 
ишле «Инфраструктураны жа-
шау ючюн» миллет проект бла 
бардырыладыла. Жылдан-

жылгъа Къабарты-Малкъар-
ны жоллары къоркъуусузлу, 
сыйдам эм тутхучлу боладыла. 
Жети жылны ичине  тохташ-
дырылгъан мардалагъа 1300 
километр жол келтирилгенди, 
аллыбызда энтта да кёп этил-
лик ишле бардыла.

Жол мюлкню республи-
када 100-жыллыгъын бел-
гилегенде, ветеранларыбыз 
эм бюгюнлюкде уруннганла 
болдургъан кёрюмдюле бла 
ёхтемленирге боллукъбуз. 
Ийнанама, мындан ары да сиз 
аллыгъызда тургъан борчла-
ны толтурургъа итиннгенлей 
турлугъугъузгъа.

Буюрулгъан жумушну ша-
райыпсыз толтургъаныгъыз 
эм ишге жууаплы кёзден къа-
рагъаныгъыз ючюн жюреги-
ми теренинден алгъышларгъа 
сюеме. Жангы жетишимле, 
кийик саулукъ, монглукъ эм 
огъурлулукъ тежейме. Байра-
мыгъыз бла алгъышлайма, 
деп айтылады билдириуде.

КъМР-ни Башчысы Казбек 
Коков жол мюлкде ишле-
генлени байрам кюнлери-
ни аллында жол-къурулуш 
техниканы кёрмючюне къа-
рагъанды. Урван районну 
Агротехнопаркыны мурдо-
рунда жол-къурулуш ишлени 
бардыргъан 14 алчы биригиу 
200 тюрлю-тюрлю техниканы 
кёргюзтгендиле, деп билдири-
леди республиканы Оноучусу-
ну MAX-да каналында.

Жоллада хайырланнган 
энчи къурулуш техниканы 
кёрмючю Къабарты-Малкъар 
Республиканы Транспорт эм 
жол-мюлк министерствосуну 
башламчылыгъы бла бар-
дырылады. Ол регионну жол 
мюлкю къуралгъанлы 100 
жыл болгъанына жоралана-
ды эм бёлюмню онгун бла 
жетишимлерин кёргюзтюрге 
аламат онгду.

Тюрлю-тюрлю техниканы 

тийишлисича жалчытылынн-
ганыны эм бёлюмде ишлеген-
лени бийик усталыкъларыны 
хайырындан арт жыллада 
регионда 1300 километр жол, 
онла бла саналгъан кёпюрле, 
ол санда тау жерледе, тохташ-
дырылгъан мардалагъа келти-
рилгендиле. Аллыбызда энтта 
да уллу борчла турадыла.

Бу кёрмюч профессионал-
ланы араларында уллу сей-

ирни къозгъагъанды, быллай 
жумуш бизни республикада 
биринчи кере бардырылады.

Жолчуларыбызгъа битеу 
Къабарты-Малкъарда жа-
шагъанланы атларындан ре-
спубликаны айнытыууна уллу 
къшумчулукъ этгенлери ючюн 
жюрек ыразылыгъымы билди-
рирге сюеме, деп айтылады 
билдириуде.

 КъМР-ни Башчысы

Къарындаш республиканы жетишимлерине къууанабыз

 Белгилеу

Жол мюлкде уруннганланы алгъышлагъанды

 Кёрмюч

Ёхтемлендирген эмда кёллендирген атламла

Айныуну сорууларын сюзгендиле Сёз зыбыр къалгъан-къулгъанланы 
ташыуну юсюнден баргъанды

Эки регионну да жашларын бла 
къызларын бирикдиргенди

Элбрус муниципал районда, 
Къабарты-Малкъар Респу-
бликаны биринчи президенти 
Валерий Мухамедович Коков 
туугъанлы 85-жыллыгъына 
аталып, «Зарница» аскер-
спорт-патриот оюн ётгенди. 

Ол къалай бардырылгъа-
нына  къараргъа кёпле кел-
гендиле. Аланы араларында 

Россейни ФСБ-сыны КъМР-де 
Чекчи управлениясыны тама-
тасыны орунбасары Виталий 
Сошников, «Афганистанны эм  
аскер къаугъаланы ветеран-
ларыны  союзу» Битеуроссей 
биригиуню Къабарты-Мал-
къарда бёлюмюню тамата-
сы, КъМР-ни Парламентини 
депутаты Тимур Тхагалегов, 

Элбрус районну администра-
циясыны башчысы Отарланы 
Мухтар, аны биринчи орун-
басары Толгъурланы Расул, 
жер-жерли самоуправления-
ны таматасыны орунбасары 
Джаппуланы Руслан, районну 
аскер комиссарыны орунбаса-
ры Тимур Камергоев, билим 
бериу управленияны таматасы 
Атаккуланы Нюржан да бол-
гъандыла.

Бу ишге тюрлю-тюрлю жама-
уат биригиулени башчылары да 
тири къатышхандыла: «Аскер 
къарындашлыкъ» Битеуроссей 
жамауат биригиуню бёлюмю-
ню советини таматасы Вла-
димир Сиволобов, Россейни 
МВД-сыны ветеранларыны 
Элбрус районда советини та-
матасы Айшаланы Магомет, 
«Афганистанны эм аскер къа-
угъаланы ветеранларыны со-
юзу» Битеуроссей биригиуню 
Элбрус районда бёлюмюню 
таматасы Князланы Алим. 

Оюнда автоматны чачыу 
бла жыйыу, юйретиу халда 
гранат сызыу, химия, биология 
эм радиация уудан къоруу-
ланыу жаны бла излемлени 
толтурургъа, аскер низамда 
хайырланылгъан амалланы 
кёргюзтюрге, биринчи меди-
цина болушлукъ берирге керек 
болгъанды. Дагъыда аскер то-
пография, патриот жырла, жип 
тартыу жаны бла эришиуле да 
ётгендиле. 

Эсеплеге кёре, абадан жыл 
санлыланы араларында 1-чи 
жерге - Кёнделенни Доттуланы 

Ахмат атлы 1-чи номерли шко-
лу, 2-чи жерге - Тырныауузда 
къарындашла Этезлары атлы 
3-чю номерли школу, 3-чю 
жерге Терс-Къолну орта школу 
тийишли болгъандыла. 

Орта жыл санлыланы арала-
рында 1-чи жерни Кёнделенни 
Энейланы Тимур атлы 4-чю 
номерли школу алгъанды.   
Лашкутаны Сотталаны Ахыяны 
атын жюрютген орта школу 
экинчи болгъанды эм 3-чю 
жерге Бедикни орта школу 
чыкъгъанды.

ТЕМУККУЛАНЫ Асият. 

Быллай тюбешиуледе, хар 
заманда болуучусуча, къы-
рал гимн согъулгъаны тёреге 
айланнганды. Аны бла бирге 
уруш къазауатлада ёлгенлени 
эсгерип, бир чакъны тынгылау 
да баргъанды. Ызы бла Тем-
моланы Фаризат ары келгенле 
бла саламлашып, Валерий Му-
хамедовични юсюнден къысха 
билдириу этгенди.

Валерий Коков Тырныауузда 
туугъанды. Прохладныйде 
Терк эл мюлк техникумда, ызы 
бла Къабарты-Малкъар къы-
рал университетни экономика 
факультетинде, Москвада Би-
теуроссей изму-излем эл мюлк 
институтда аспирантурада, 
Дондагъы Ростовда бийик 
партия школда да окъугъанды. 
Урунуу жолун Кишпекде агро-
ном болуп башлагъанды. Ке-
зиулеп, республикалы эл мюлк 
министерствода – экономист, 
Лескенде - совхозну директору, 
коммунист партияны Урван 
райкомунда - 1-чи секретарь, 
КъМАССР-ни Баш советинде 
- эл мюлкню техника жаны бла 
жалчытыу комитетни тамата-
сы, Коммунист партияны Къа-
барты-Малкъар обкомуну 2-чи, 
1-чи секретары, КъМАССР-ни 
Баш Советини председатели, 
Министрле Советини пред-
седателини орунбасары болуп 
да ишлегенди. Алай бла ол 
Къабарты-Малкъарны Пре-
зидентине дери ёсгенди. 1992 
жылдан башлап 2005 жылгъа 
дери, дуниясын алышхынчы, 
республикагъа оноу этип тур-
гъанды. 

Фаризат Ибрагимовна Коков 
аллай бийик къуллукъгъа кел-
ген жылла къалай къыйын ке-
зиу болгъанларын - ол жылла-
да къолай, саясат, идеология 
жаны бла да тюрлениуле къы-
ралны  къарыусуз этгенлерин, 
ол болумдан чыгъар ючюн, 
республиканы башчысы кече-
кюн демей кюрешгенин эс-
гертгенди. Ол жыллада Коков 
да, малкъар халкъны «Алан» 
атлы жамауат биригиуюню 
таматасы генерал-лейтенант 
Беппайланы Суфиян да, ре-
спубликада даулашланы бир 

жанына этип, мамырлыкъны 
сакълагъандыла.  «Ма бу сиз 
бюгюн олтургъан мемориалны 
оноуун да, саясат репрессия-
лагъа тюшген халкъыбызны 
да реабилитациялауну ол эки 
къырал адам бирге этгенди-
ле. Аны бла бирге бюгюннгю 
малкъар поэзияны мурдорун 
салгъан Мечиланы Кязим-
ни обасын Къазахстандан 
бери кёчюрюуню къайгъысын 
да ала кёргендиле. Тырны-
ауузда элхууур болгъанда, 
Валерий Мухамедович ары 
келип, адамланы кереклери-
не къайгъыргъанына кесим 
шагъатма», - дегенди Фаризат 
Ибрагимовна.

Ызы бла «Аскер къарын-
дашлыкъ» атлы Битеуроссей 
жамауат биригиуню Къабар-
ты-Малкъарда  бёлюмюню та-
матасы Гелястанланы Асхатны 
жашы Барисбий сёлешгенди. 

Ол сабийлеге Ата журтларын 
къоруулагъанланы, анга игилик 
этгенлени, ол санда Валерий 
Коков бла Беппайланы Суфи-
янча адамланы, атлары тарых-
ха киргенлерин эмда туугъан 
жерге сюймекликни юсюнден 
айтханды. Ол дагъыда аскер 
училищелеге кирирге сюйген 
жаш адамлагъа болушлукъгъа 
ол затдан хапар айтхан брошю-
рала келтиргенди.  

Кёп жылланы Къабарты-
Малкъарда Ич ишлени мини-
стерствосунда ишлеген На-
урби Жамборов, милицияны 
солууда полковниги, гитче 
заманында аскерчи лётчик 
болургъа сюйгенин, жашау а 
аны милициягъа келтиргенин, 
анда кёп тюрлю болумгъа 
тюшгенин, 90-чы жыллада Акъ 
юйню аллында къаугъа  бол-
гъанында, Валерий Коков бла 
къалай тюбешгенин айтханды.   

Аны адамлыгъына юлгюге бир 
шартны келтиргенди: «Ол кюн-
леде ары Москвадан омончула 
келген эдиле. Аланы тамата-
лары Валерий Мухамедовичге 
кирип: «Сиз буйрукъ беригиз 
да, биз такъыйкъаны ичинде 
былайда адам къалмазча 
этейик», - дегенде, Коков: 
«Мен сау къадарда, былайда 
бир окъ атылырын да сюерик 
тюйюлме», - деп тохтагъан эди. 
Мен анга шагъатма», - дегенди 
Наурби Борисович. Ёсе келген 
тёлюню уа: «Сайлау аллыгъыз-
дады, къыйын болса да, жа-
ланда иги жанын, тюз жанын 
сайлагъыз жашауда, артда 
сокъуранмазча, мен алай нек 
этген эдим деп, кеси кесигизни 
ашамазча», – деп юйретгенди.

Ол кюн ары келген къонакъ-
ланы араларында Кишиликни 
орденине тийишли болгъан  
Виталий Юрьевич Комардин 

да бар эди. Отставкадагъы 
полковник 31-чи номерли 
школда ишлейди. Школчула-
ны араларында «Юнармия» 
отрядланы къураугъа кюч 
салгъанды, аладан бирини 
- «Авангард» отрядны - тама-
тасыды, волонтёрлукъ бла 
да кюрешген адамды. Ол да 
ёсе келген тёлюню Ата журтну 
сюерге чакъыргъанды, респу-
бликагъа, Уллу Россейге да 
мамырлыкъ тежегенди.

Гятов Тембулат Тимурович, 
жаш адам кёрюнсе да, тутхан 
иши уа жууаплыды -  «Юнар-
мия» Битеуроссей  жаш тёлю 
патриот жамауат къымылдауну 
регион штабыны таматасыды. 
Ол  атасындан эшитгенин айт-
ханды. Сабийле анга сюйюп 
тынгылагъандыла. 

Андан сора Къабарты-Мал-
къарны аскер комиссариаты-
ны бёлюмюню таматасы под-
полковник Хадис Хамзетович  
Мирзоев сёлешгенди. Ол аны 
тукъуму кёп миллетледе тю-
бегенин, аладан Уллу Ата журт 
урушда талай адам къатышха-
нын, жигитликге не заманда да 
жер болгъанын, миллет бирлик 
эм Ата журтха сюймеклик 
къазауатда хорлам алыргъа 
биринчи атлам болгъанла-
рын белгилегенди эм бюгюн 
къырал къоруулауда тургъан 
россей аскерчилеге, кеслерин 
аскер къуллукъгъа жоралап 
тургъан жаш адамлагъа да 
кюч-къарыу, мамырлыкъ те-
жегенди.

Биринчи президентибиз-
ни эсгерирге жыйылгъанла 
дагъыда аны кёп ахшылыкъ-
ларын эсгергендиле. Ол санда 
Малкъар халкъны жангырыу 
байрамын тохташдыргъаны, 
эллеге газ, суу тартдыргъаны, 
аграр университетни ачханы 
ючюн да ыразылыкъларын 
айтхандыла. 

Аслан бла Ирина Лиевле 
къурагъан «Рирада» жыр сту-
диягъа жюрюген сабийле уа ол 
кюн Мемориалгъа келгенлени 
патриот жырла бла къууандыр-
гъандыла.

МУСУКАЛАНЫ Сакинат.

Къабарты-Малкъарны 
биринчи президентини 
Валерий Мухамедович 
Коковну туугъан кюнюн 
белгилегенде,  «Черная 
Речка-Благовещенка» ав-
томобиль жолда КъМР-ни 
Ич ишле министерствосуну 
къырал автоинспекциясы-
ны управлениясына жангы 

машина ла дан ачхычла  
къууанч халда берилгенди-
ле, деп билдиргенди респу-
бликаны оноучусу Казбек 
Коков MAX-да каналында.

Автомашинала тийиш-
ли оборудованияла бла 
жалчытылыннгандыла эм 
жоллада къоркъуусузлукъ-
ну жалчытыу бла байламлы 

жумушланы тамамларыкъ-
дыла.

К ъ ы р а л  а вто и н с п е к -
цияны ишчилерине ре-
спубликаны жолларында 
къуллукъларын бардырыу 
бла байламлы жетишимле 
болдурурларын тежегенме, 
деп айтылады билдириуде.

КъМР-ни Саулукъ сакълау 
министерствосундан бил-
диргенлерича, бу кюнледе  
республиканы Психиатрия 
эм наркология клиникалы 
арасыны мекямларындан 
бирине тынгылы ремонт эти-
ле турады.  Аны бла бирге  
жангы ашхананы къурулушу 
да барады.  

Кёп болмай жангыртыу 
ишле къалай толтурулгъан-
ларына къараргъа КъМР-ни 
саулукъ сакълау министри  
Рустам Калибатов да келген-
ди. Проектге кёре психо-не-
врология аурууладан къый-

налгъанлагъа багъарча 80 
жатар жери болгъан мекям 
бюгюннгю мардалагъа кели-
ширча боллукъду. 

Саулай алып айтханда, аны 
уллулугъу 2 минг квадрат 
метрден  аслам барды.  Иги-
лендириу ишлени кезиуюнде, 
сюртюу-бояу жумушла бла 
чекленип къалмай, комплекс 
халда инженер системасы бла  
инфраструктурасы да жан-
гыртылырча мадар этилликди.  

Бусагъатда подряд органи-
зацияны келечилери мекям-
ны ичинде тынгылы ремонт 
этип башларча жумушланы 

тамамлагъандыла. Ол санда 
жангы терезеле салгъандыла, 
ток чыбыкъланы бла инженер 
ызланы тартхандыла, аны 
бла бирге башха затлагъа да 
къаралады.   

Тынгылы ремонт ишлени 
кезиуюнде саусузла жюрюрге 
эм солургъа онглары болурча  
стационарны арбазы да айбат-
ланырыкъды. Бюгюнлюкде 
аны  да проекти хазырды. 

Эсге сала айтсакъ, къуру-
луш ишле республикалы бюд-
жетден бёлюннген ахчагъа 
бардырыладыла. Ишлени то-
лусунлай келир жыл бошаргъа 
керекдиле. 

МАГОМЕТЛАНЫ 
Сулейман. 

Депутатла «Инсанланы тын-
члыкъларын сакълау» респу-
бликалы законну проектин 
сюзгендиле. Жамауат къор-
къуусузлукъ эм коррупциягъа 
къажау комитетни башчысы-
ны орунбасары Ахмед Есенку-
лов ангылатханыча, адамла-
дан тынчлыкъ бузулгъаныны 
юсюнден тарыгъыула аслам 
келедиле.  «КъМР-де кече ин-
санланы тынчлыкъларын эм 
шошлукъну сакълауну юсюн-

ден» республикалы законда 
кече дауур  этерге жарамагъ-
аны жазылыпды. Болсада та-
рыгъыуланы эмда белгиленн-
ген законну эсге алып, энди 
ыйых эм байрам кюнледе, 
ала КъМР-де солуу кюнлеге 
саналсала, шошлукъну сакъ-
ларгъа кереклиси кийирил-
генди. Шошлукъну бузгъанла 
уа жууап тутарыкъдыла.  Аны 
бла байламлы КъМР-ни Ад-
министратив бузукълукъланы 
кодексине тюрлениуле хазыр 
этилгендиле. Ахмед Есенкулов  
закон жашауда бардырылса, 
чыгъаргъа боллукъ чырмау-
ланы юслеринден айтханды. 

«КъМР-де шахарлада къу-
рулуш бардырыуну бир ни-
замгъа келтириуню юсюнден» 
республикалы законну 2-чи 
статьясына  хазырланнган 
тюрлениуле да сюзюлгендиле. 
Ала «РФ-де шахарлада къу-
рулуш бардырыуну кодексине 
эмда РФ-ни бир-бир законла-
рына тюзетиуле кийириуню 
юсюнден» федерал законнга 
тийишлиликде хазырланн-
гандыла. Алагъа кёре РФ-ни 
толтуруучу власть органы къу-
рулуш бардырыугъа эркинлик 

эм мекямны битдириу эмда 
хайырланыргъа бериу жаны 
бла тизмелени хазырларгъа 
эм аланы тамамларгъа жууа-
плы этиледи. 

 Къурулуш, жашау журт-
коммунал мюлк эм от-
лукъ-энергетика жаны бла 
комитетни башчысы Заур-
бек Кумалов билдиргенича, 
республикалы законну 2-чи 
статьясына жангы жорукъ-
ла кийириледиле. Къурулуш 

бардырыугъа эркинликни эм 
мекямны хайырланыргъа бе-
риуню тизмелерин КъМР-ни 
Правительствосу къураргъа 
эм тамамларгъа жууаплы 
этиледи. 

«Гаражны эм ол орналгъан 
жер юлюшню инсанны ие-
лигине  бериу бла байламлы 
бир-бир болумланы бир ни-
замгъа келтириуню юсюнден» 
республикалы законну 2-чи эм 
5-чи статьяларына  тюзетиуле 
хазырланнгандыла. Документ 
«РФ-ни Жер кодексине эм 
«РФ-ни Жер кодексин жаша-
уда бардырыуну юсюнден» 
Федерал законну 37-чи ста-
тьясына тюзетиуле кийириуню 
юсюнден» 306-ФЗ номерли 
законнга келишдириледи.

Жууаплы комитетни башчы-
сы Заурбек Кумалов айтханы-
ча, Федерал закон гаражны 
эм ол орналгъан жерни адам-
ны иелигине бериу низамны 
женгиллетеди. Сёз инсан кеси 
кереклерине хайырланнган 
мюлкню юсюнден барады.  
«Гараж амнистия» хайырлы 
болгъанын эсге алып эмда 
инсанланы эркинликлерин 
сакълар мурат бла   женгил-

летилген мадарны болжалы  
2031 жылда 1 сентябрьге дери 
созулгъанды. 

 Законланы проектлери жуу-
аплы органланы къараулары-
на эсгертиуле бла тюзетиуле 
хазырларгъа берилгендиле. 
Ала тынгылы тинтилгенден 
сора, КъМР-ни Парламентини 
жыйылыууна кёргюзтюллюк-
дюле. 

Президиумну жыйылыуунда 
федерал законланы проектле-
рине эмда къыралны субъект-
леринден келген башламчы-
лыкълагъа да къаралгъанды. 

«Тюрлю-тюрлю соруула» 
бёлюмде Заурбек Кумалов 

Къабарты-Малкъарда къуру-
лушну айнытыуну онгларын 
сюзгенден сора, президиум 
чыгъаргъан эсгертиуге къалай 
толтурулгъанларын билдир-
генди. 

«Правительстволу сагъат-
да» «Энчи аскер операциягъа 
къатышханлагъа къырал се-
бепликни юсюнден» соруу 
сюзюлгенден сора, чыгъа-
рылгъан эсгертиуле къалай 
толтурулгъанлары бла уа Уру-
нуу, социал политика, сау-
лукъ сакълау эм ветеранланы 
ишлери жаны бла комитетни 
башчысы Хусейн Кажаров 
шагъырей этгенди.

Депутатла тюрлю-тюрлю 
сфералада жетишимле бол-
дургъан инсанланы КъМР-ни  
Парламентини Сыйлы грамо-
тасы бла саугъаларгъа оноу 
этгендиле. Аланы арасында 
РФ-ни Миллет гвардиясыны 
Шимал-Кавказ аскер округда 
бёлюмюнде къуллукъ этген-
лени уллу къаууму энчи аскер 
операцияда кёргюзтген ки-
шиликлери эм батырлыкъла-
ры ючюн белгиленнгендиле. 
Дагъыда билим бериуню ай-
нытыугъа къыйын салгъанла 
да саугъаланадыла. 

КъМР-ни Башчысы Казбек 
Коков Нальчикде суу жагъ-
ада тапландырыу ишле къа-
лай бардырыла тургъанлары 
бла шагъырейленнгенди. 
Аны юсюнден республиканы 
оноучусуну MAX-да каналын-
да билдириледи. 

Къурулуш ишле 1.6 кило-
метр участкада, Осетинская 
орамдан тебиреп, Идаров 
атлы орамгъа дери барды-
рыладыла эмда бюгюнлюкде 
бошала турадыла. Битеу 
жолгъа тынгылы асфальт са-
лыннганды, аны эки жанын-
да чыракъла жанаргъа онг 
къуралгъаныны хайырындан, 
Нальчик сууну жагъасын-
да эрттенликде-эртте айла-
нырча, ингирликде солурча, 
спорт бла да кюреширча 
жерле жарашдырылгъан-
дыла.

Андан сора сууну эки жа-
нында илипинлеге кезиу-
кезиу ремонт этерге, суу 
баргъан жерледе да ишлени 

кезиуюнде бардырыргъа эм 
черекни эки жанын да таза-
ларгъа кереклисини юсюн-
ден буюруу бергенме, деп 
айтылады билдириуде.

Андан сора республика-

ны оноучусу Малая орамда 
бардырыла тургъан ишлеге 
къарагъанды, ол орам Дуб-
ки микрорайонда саулукъ 
сакълау махкемеле болгъан 
шахарчыкъда орналыпды.  

Башхача айтханда, бу орам 
Бийик медицина техноло-
гия ара тургъан, ызы бла 
Сабий клиника араны бир 
бёлюмюне, Сабий юйге эм 
Туберкулёз ауруулагъа къа-

жау диспансерге, Патоло-
гоанатом бюрогъа эм къу-
рулуш ишлерини асламысы 
бошалгъан жангы онкология 
диспансерге элтеди.

Орамда асфальт алышын-
дырыла турады, жолну эки 
жанында тротуарла бол-
лукъдула эм кече чыракъла 
жанарча онг къураллыкъды, 
андан сора да, онкология 
диспансер къатында авто-
машиналаны салырча жер 
жарашдырыллыкъды. Ар-
тыкъ узун болмагъан жолну 
тап халгъа келтириу эртте-
ден бери автомобилистлени 
къыйнап тургъан магъаналы 
транспорт къайгъыны тамам-
ларгъа онг берликди. 

Энди медицина учреж-
дениялагъа баргъан энчи 
транспортха, ол санда болуш-
лукъну терк берген машина-
лагъа, саусузлагъа эм аланы 
жууукъ-ахлуларына женгил 
боллукъду, деп айтылады 
билдириуде.

Солуу кюнледе «Къызыл 
Гедуко» комплексде СНГ-
ны ачыкъ чемпионаты бла 
биринчилиги ётгендиле. Ала 
быйыл бла экинчи кере бар-
дырыладыла эмда КъМР-ни 
биринчи президенти Ва-
лерий Коковну хурметине 
къуралгъандыла. 

Эришиуледе болгъаныны 

юсюнден КъМР-ни Башчысы 
Казбек Коков кесини социал 
сетьлеринде билдиргенди. 

Бу жол «Къызыл Гедуко» 
болмагъанча кёп спортчуну 
жыйгъанды – битеу да 130-
сун. Атла 20,40,80, 120 эмда 
180 километрге чапхандыла. 

Чаришни Россейни ат 
спортдан федерациясы, 

Басхан районну администра-
циясы эмда Москвадан «От-
рада»  ат спорт клуб къурап 
бардыргъандыла.  

Казбек Коков чаришни 
къурагъанлагъа, анга къа-
тышханлагъа эмда къара-
учулагъа да жюрек ыразы-
лыгъын билдиргенди. 

КЪАСЫМЛАНЫ Аминат.

Урван районда корд халли 
авиамодель спортдан КъМР-
ни биринчи президенти Ва-
лерий Коковну хурметине  
Россейни чемпионаты ётген-
ди. Анга къатышыргъа къы-
ралны кёп регионларындан 
бла шахарларындан, ол санда 
Луганск Халкъ Республикадан 
да,  командала келгендиле.

Учуучу модельле жаны бла  
Самарадан Андрей Куро-

паткин хорлагъанды. Экин-
чи Альберт Гарфуддинов 
болгъанды, ючюнчю жерни 
уа тулачы Евгений Яковлев 
алгъанды. 

Терк учуучу модельле жаны 
бла  уа москвачы Илья Ло-
скутов биринчиликни ыч-
хындырмазгъа кюрешгенди. 
«Кюмюш» – Туладан Сергей 
Евлаличевге, «доммакъ» 
да Луганск Халкъ Республи-

кадан Михаил Дежевскийге 
жетгенди.

Гоночный модельлени къа-
уумунда уа жерлешлерибиз 
Михаил Нагорный бла Артур 
Польских алчыла болгъан-
дыла. Аланы ызларындан 
тизмеде  Василий эм Дмитрий 
Носковла орналгъандыла. 
Доммакъ майдалны уа Ми-
хаил Солнцев бла Леонид 
Андронов алгъандыла.                                

Нальчикде тапландырыу ишле къалай баргъанлары бла шагъырейленнгенди

Мадар

Автоинспекторлагъа – машиналадан ачхычла

 Эсгериу 

«Къабарты-Малкъаргъа сюймеклигин анга 
къуллукъ этиую бла кёргюзтгенди»

Бу кюнледе Къабарты-Малкъарны жамауаты бизни биринчи президентибиз Валерий 
Мухамедович Коков туугъанлы 85 жыл болгъанын белгилегенди. Анга атап, бир къау-
ум жерде жыйылыула болгъандыла. Аладан бири Нальчикде Политика репрессияны 
сынагъанланы   мемориалында баргъанды.  Аны  Мемориалны таматасы, «Алан» атлы 
Теммоланы Фаризат эмда Мемориалны ишчилери къурагъандыла. Ол «Аллай усталыкъ 
барды – Ата журтну къоруулаучусу» деген эрттеден баргъан проектни чеклеринде ёт-
генди. Ары, эсли адамыбызны эсгере, республиканы школларындан окъуучула, юнар-
меецле, аланы устазлары, ата-аналары, белгили аскерчиле, Ич ишле министерствону 
ветеранлары келгендиле. 

 Патриот оюн

Ата журтха кертичиликни сезимин кючлей

Инсанланы тынчлыкълары ыйых, 
байрам кюнледе да сакъланырча

КъМР-ни Парламентини президиумуну кезиулю жый-
ылыуун законла чыгъарыучу органны башчысы Татьяна 
Егорова бардыргъанды. Аны юсюнден бизге Парла-
ментни пресс-службасындан билдиргендиле. 

 Саулукъ 

Тап онгла къурарча

 Жоралау

Хунерликлерин аямагъандыла

Болмагъанча кёп спортчуну жыйгъанды



БУЮКЪМАЙ, ТЮНГЮЛМЕЙ
Магомет Огъары Малкъар-

данды. Заманы жетгенлей, анда 
Пушкин атлы школда окъуп баш-
лагъанды. Дерследе асыры тири-
ден, терк билим алгъандан, аны 
устазла бек сюйгендиле, жашай 
баргъанда, ол уллу жетишимле 
этеригине ишекли да болмагъан-
дыла. Алай а миллетге кёчгюнчю-
люк сынаргъа тюшюп, онючжыл-
лыкъ жашчыкъны муратха элтген 
жоллары ажашхандыла. 

Кёчгюнчюлюкде Тамукну юйю-
рю Къазахстанда жашагъанды. 
Анда ал жыллада кёплени школ-
да окъур онглары болмагъанды 
– алмай эдиле кёчгюнчюлени 
сабийлерин ары. Артда уа аллай 
онг чыгъып, Магомет школну 
тауусхандан сора, 1951 жылда 
Алма-Атада Къазах къырал ме-
дицина институтха киргенди. Ол 
жыллада кёчгюнчю жашлагъа бла 
къызлагъа аллай жерде окъугъан 
уллу насыпха саналгъанды, нек 
дегенде ол жаны бла да алгъа 
атлам этдирмегендиле. Бютюнда 
бийик билим берген окъуу юйлеге 
алмай, къыйнагъандыла кёч-
гюнчюлени. Алай тап тюшгенде, 
Магомет кече, кюн да солуу алмай, 
алай окъугъанды. Ал заманда 
окъуна илму ишлеге кёл салып 
башлагъанды. Экинчи курсда окъ-
угъан заманында, академик А.П. 
Полосухинни башчылыгъында 
къанны къуралыууна жарыкъны 
себеплигини юсюнден бек сейир 
тинтиу ишин жазгъанды. 

Институтну хирургия бёлюмюн 
1956 жылда къызыл диплом бла 
бошагъанды. Аны Алма-Атада 
къалдырыргъа сюйгендиле инсти-
тутда устазлары, алай ол Алма-Ата 
областьны эллеринден бирине 
барып ишлерге, сынам алыргъа 
сюйгенди. Алай бла эки жылны 
ичинде бир элде амбулаторияны 
таматасы болуп ишлегенди. Жаш 
врачны анда бек сыйлы кёрген-
диле. Болсада, билимин энтта 
да андан ары ёсдюрюрге керек 
болгъанына тюшюнюп, Таукен 
улу 1958 жылда кеси окъуп кетген 
медицина институтну урология 
кафедрасыны аспирантурасына 
киргенди. 

ИЛМУ ЖАНГЫЧЫЛЫКЪЛАРЫ
Анда окъуй тургъанлай, 1961 

жылда къууукъ аурууланы тинт-
генди, къууукъгъа мочеточникле 
салыуда, андан ташланы кетери-
уде ол тапхан амалгъа кёре артда 

300 операция жетишимли бол-
гъандыла. Дагъыда ол къууукъгъа 
этилген башха операцияланы 
женгиллетгенди. Алай бла кесини 
жашауун медицинада урология 
бла байламлы этгенди. 1962 жыл-
да уа профессор З.В. Фанштейнни 
башчылыгъында «К методике 
опухолей мочевого пузыря» деген 

аты бла кандидат диссертациясын 
жетишимли къоруулап, медицина 
жаны бла бизни биринчи канди-
датыбыз болгъанды. Зельман 
Вульфович Магометни кесини 
бек иги аспирантына санагъан-
ды. Бу илму ишинде Магомет эр 
кишилени къууукъ аурууланы бек 
къыйынындан – ракдан – къалай 
багъаргъа керегин тинтгенди эм 
ол жаны бла анга дери болмагъан 
амалланы тапханды.

Андан сора Магометни Къа-
захстанны Саулукъ сакълау ми-
нистерствосуну Онкология эм 
радиология жаны бла илму-излем 
институтуна чакъыргъандыла 
ишлерге. Анда илму-тинтиу ишле 
бардырып, багъыуну жангы амал-
ларын тохташдыргъанды. Ол же-
тишимлеге жетер ючюн а, Таукен 
улу Алма-Атаны больницаларында 
ауругъанлагъа бакъгъанды, илму 
тинтиуню, докторлукъ ишин да 
бир жолгъа бардыра, уллу сынам 
алгъанды. 1967 жылда уа «Опу-
холи мочевого пузыря» деген 

аты бла доктор диссертациясын 
хазырлагъанды. Экинчи жыл аны 
къоруулагъанды. Ол заманда 
Таукен улугъа жаланда отуз алты-
жети жыл бола эди. 

ТУУГЪАН ЖЕРИНДЕ
Ол заманлада малкъар халкъ 

кёчгюнчюлюкде тургъан жерле 
бла байламлыкъ къаты болгъан-

ды. Магометни жетишимлерини 
юслеринден мында да эшитген-
диле. Сора Къабарты-Малкъар 
къырал университетде медицина 
факультет ачабыз дегенлеринде, 
республиканы Министрле совети-
ни председателини орунбасары 
болуп тургъан Хутуйланы Ханафий 
Таукенланы Магометни эсге алып, 
аны излеп, табып, бери чакъыр-
гъанды.

Таукен улу угъай демегенди. 
Алай бла аны 1968 жылда Къа-
барты-Малкъар къырал универ-
ситетни медицина факультетинде 
битеулю хирургия кафедрагъа 
башчы этгендиле.1971 жылда про-
фессор атха тийишли болгъанды. 
Бир ненча жылны ишлеп, врач 
эм устаз бир оюмгъа келгенди 
– республикада урология жаны 
бла ауругъанланы саны жылдан-
жылгъа кёпден-кёп бола барады. 
Ол болумну юсюнден Магомет 
республиканы оноучуларына бил-
дирип, ала бла оноулашып, кеси 
ишлеген университетни хирургия 

кафедрасында, ызы бла Респу-
бликалы клиника больницаны 
хирургиясында да урология жаны 
бла энчи бёлюмле ачдыргъанды.

1997 жылда Таукен улун уро-
логия курсу да болгъан хирургия 
факультетни кафедрасыны тама-
тасына салгъандыла. 2001 жылда 
уа хирургия эмда эндоскопия 
хирургияны кафедрасыны про-
фессору этгендиле. 

Къабарты-Малкъарда урология 
службаны къуралыуу Таукенланы 
Магометни энчи уллу жетишими 
болгъаны сёзсюздю. Ол жаны 
бла Магомет отуз жылдан артыкъ 
ишлегенди – 2002 жылгъа дери. 
Кенг профильли уста врач къуу-
укълары, аш орунлары, чегилери 
ауругъанлагъа, онкологиядан 
къыйналгъанлагъа да болушхан-
ды. Аны юсюнден хапар асыры 
кенг жайылгъандан, къоншу ре-
спубликаладан сора да, Россейни 
узакъ мюйюшлеринден бери ке-
лип, адамла аны къолунда багъы-
лыргъа излегендиле. Магомет кёп 
жылланы ичинде Республикалы 
клиника больницада урология 
жаны бла, аш орунлары эм че-
гилери ауругъанлагъа багъып, 
керек болса, операцияла этип тур-
гъанды. Алай бла кёплени аягъы 
юсюне салгъанды. 

НАСИЙХАТЧЫЛЫКЪ
Ол жылланы ичинде студент-

лени юйретиуде окъуу-методика 
ишге аслам эс буруп, бизде иги 
хирургла, урологла болурларына 
къолундан келгенича себеплик 
этгенди Таукен улу. Практика дерс-
леде иш юсюнде алагъа юлгю 
болгъанды. Алай бла аны студент-
лери Ботталаны Хадис, Аппайланы 
Владимир бла Адик, Къумукъланы 
Залимхан, Гюлюйланы Сейпуллах, 
Газаланы Елена, Сулейман Хавпа-
чев, Артур Абазов, Артур Эльче-
паров эм башхала, артда жашау 
кёргюзтгеннге кёре, аламат врач-
ла болгъандыла, устазларыны 
дерслерин унутмагъандыла. Аны 
сохталары Къарачай-Черкесде, 
Къазахстанда, Къыргъызстанда 
да бардыла. 

Аны бла бирге Таукен улу диагно-
стика салыугъа уллу эс бургъанды, 
хирургияда, урологияда да багъыу 
амалла жаны бла излемлерин тох-
татмагъанды. Ол къууукъ ауруула-
ны юслери бла эки жюзден артыкъ 
илму ишни, бир ненча патентни да 
авторуду. Дагъыда жыйырма бла 
юч аспирантны илму ишлерине 

башчылыкъ этгенди, ала кандидат 
диссертацияларын жетишимли 
къоруулагъандыла. Аладан экиси 
уа аны къолунда илмуланы доктор-
лары болгъандыла. 

Профессор Таукенланы Магомет 
Хируругланы битеуроссей биригиу-
лерини управлениясыны, Илмула-
ны халкъла аралы адыг (черкес) 
академияларыны, Шимал Кав-
казда урологланы биригиулерини 
илму советлерини, Къабарты-Мал-
къарны «Мир» атлы обществосуну 
президиумуну, Къабарты-Малкъар 
къырал университетде медицина 
факультетни диссертация советини 
да члени эди. Хирургланы респу-
бликалы биригиулерине тамата-
лыкъ этип тургъанды. 

АРИУ БЛА САГЪЫНЫУ
Аны саулукъ сакълауда жети-

шимлери бийикдиле: биринчиден, 
алда эсгертилгенича, урология 
школну къурагъаны; экинчиден, 
республикада, заманны излем-
лерине кёре, пластика урология-
дан, диагностикадан башлап, ол 
службаны илму эм иш юсюнде 
айнытханы; ызы бла хирургланы 
эм урологланы жангы тёлюле-
рин хазырлагъаны. Къырал аны 
жетишимлерин «Сыйлылыкъны 
Белгиси» орден бла, «КъМАССР-
ни илмусуну сыйлы къуллукъчусу», 
«Саулукъ сакълауну отличниги» 
деген сыйлы атла бла, бир къауум 
майдал бла, махтау къагъытла бла 
белгилегенди. 

2022 жылда мартда малкъар 
халкъны Жангырыу кюнюне ата-
лып, Миллет музейде Таукенланы 
Магометге аталгъан кёрмюч бар-
гъанды. Ары келгенлени къайсы 
да докторну атын ариу бла сагъ-
ыннганлары шагъат излетмейди. 

Халкъыбызны махтаулу жашы 
дуниясын 2013 жылда 12 майда 
алышханды. Аны ишин бюгюн 
жашы бла къызы бардырадыла: 
Исмайыл хирург, эндоскопист, 
химия терапевтди, Лейля уа, ме-
дицина илмуланы кандидаты, 
бизни университетде атасы иш-
леучю медицина факультетде 
психиатрия эм нерва аурууланы 
кафедрасыны доцентиди. Келини 
Лиза да, Социалист Урунууну Жи-
гити Жангоразланы Ибрагимни 
къызы, медицина факультетде бир 
ненча ызлада лекцияла окъуйду. 
Аллай огъурлу ыз къойгъанды Та-
укенланы Тамукну жашы Магомет 
халкъыны тарыхында. 

МУСУКАЛАНЫ Сакинат.

«Насыбымы аламат кесеги таулу
халкъны адамларыдыла»

Александра Рыльская Краснодар 
крайны Абинск шахарында туугъан-

ды. Сабийлиги Тюмень шахарда ётгенди, 
атасыны иши бла байламлы ары кёчерге 
керек болуп. Акъылбалыкъ заманында 
Краснодаргъа кёчюп, билим алыуну да 
анда бардыргъанды. 

Аны юйюрюнде билим алыугъа къа-
чан да уллу эс бургъандыла. Атасыны 
бла анасыны бийик билимлери болгъаны 
себепли, сабийлеринден да окъуугъа 
къаты болурларын излегендиле. Алай 
бла Александра, школну алтын майдал-
гъа бошап, Краснодарда Технологияла 
жаны бла къобан къырал университетни 
инженер-теплоэнергетик бёлюмюне 
киреди. Атасыны ызын бардыра, аны 
усталыгъын алыргъа излегенди. 

Сайлауун тюз этгенине ишексиз бол-
гъан къыз студент жылларындан окъуна 
ишлеп башлайды. Юйюрде алгъан 
юйретиую бошуна кетмегенди: универси-
тетни да айырмалы бошайды. Андан ары 
жашауу хар бирибиздеча барады. Проек-
тировщик болуп ишлей тургъанлай, аны 
кеси окъугъан университетде устазлыкъ 
ишни бардырыргъа чакъырадыла. Ал за-
манда ол анга хычыуун кёрюнсе да, бир 
кесекден а иш арталлыда аны излемине 
келишмегенин, жюреги тартмагъанын 
ангылайды. Аспирантурагъа кирип, 
илму ишде зауукълукъ алыргъа излесе 
да, жашау анга башха оноу этеди. Къо-
лунда гитче сабийчиги бла муратына 
толусунлай жеталмазына тюшюнюп, 
артха турады. 

Кесини юйюрю, баласы, сурамы 
болгъан даражалы иши – жашауу 

къуралгъанды дерге боллукъду. Алай 
аны ич дуниясы излеуюн тохтатмай эди.

Фахмулу энергетикле къачан да сый-
лы болгандыла. Билимли тиширыуну 
промышленностьда къоркъуусузлукъну 
жалчытыу жаны бла жаш специалистле-
ни усталыкъларын ёсдюрюрге себеплик 
этерге, лекцияла окъургъа чакъырады-
ла. Уллу нефть компанияла бла келишим 
этип урунады, даражасы да ёседи. 

Ичиндеги излем а бир да шошаймай-
ды. Анга, толу насыплы болур ючюн, 
кеси да ангыламагъан, билмеген бир зат 
керек эди. Энди ол не болгъанын билирге 
таукелленеди. Къайры тынчайсын, гит-
челигинден да тири жашау этип келеди. 
Бешжыллыгъындан башлап спортну 
аламат тюрлюлери бла (биатлон, фигур-
ное катание, гимнастика) профессионал 
халда кюрешгенди. 

Кюнлени биринде  «Минг и тауну 
этегине жолоучулукъ» деген рекла-

малы видеороликни кёреди. Сагъыш 
эте турмай, Жолоучулукъладан бирин 
сайлап, ахча тёлейди. Алыкъа бир ненча 
ай сакъларгъа керек болса да, ичинде 
бир сезим аны умутлу этеди, къууан-
дырып, тюз этгенине таукеллендиреди. 
Сакълау хычыуун кёрюнюп, харкюнлюк 
жашауун бардырады. Экскурсиягъа 
атланыргъа бир ненча кюню къалгъан-
да уа, бармазгъа дейди. Аны эшитген 
юйюрю тынгысыз болады. Эгечи уа, ол 
аны сабийлигинден келген умуту болгъа-
нын эсине сала, кийимлерин да жыйып, 
ашырады автобус бла жолоучулукъгъа.

– Минги тау манга бир терен белгисиз-
лик, кючлю деу къаяды, – деп эсгереди 
Александра. – Мен аны сууукълугъунда 
жылыныргъа излей эдим. Азау талагъа 
келип, кече тюшебиз. Жукъу басып, къо-
накъ юйге кирип, жерлеше тургъанлай, 
автобусда жанымда олтургъан тенгим 
мени тышына чакъырады. 

Манга болуру алайда болады! Кёзле-
рими кётюрюп, кёкге къарагъаным-

да, бир белгисиз аламгъа жортууулгъа 
учурады сезимлерим. Толгъан ай, кёп 
жулдузлу чууакъ кёкде кесими кесимден 
сыйырып, учурады. Мен эс жыйгъаным-
да, эрттенликде сагъат тогъуз эди. Сау 
кечени кёз жилямукъларым тёгюле, ала 
бетими жууа, аягъы юсюмде тургъа-
нымы ангылайма. Кюн тие башлагъан 
заман эди ол. Тау башланы къарлы 
тёппелерин анча аламат тюрсюнлеге бо-
ялыулары, ала мени кеслерине къонакъ 
этерге сюйгенлери да ичимде эрттеден 
жууапсыз тургъан соруууму жууабы 
эдиле. Баям, мен жаратылгъанлы да 
ол эрттенликге дери былай насыплы 
болгъанма деп билмейме. 

Солууубуз бошалып, Краснодаргъа 
арталлыда башха адам болуп къайтама. 
Ичим, сезимлерим, дуниягъа кёз къара-
мым, жашауда манга ары дери багъалы 
кёрюннген затла – барысы да тамыры 
бла тюрленедиле. 

Александра ол кечени хазна унутсун. 
Нек дегенде тазаланнганын, азатланн-
ганын сезгенди. Жашауунда ол кюннге 
дери магъаналы кёрюннген къайгъ-
ырыулары, къазауаты да энди алай 
ууакъдыла, алай магъанасыздыла анга. 
Чынтты магъана адамны ич дуниясыны 
эркинлигинде, ариулугъунда, ниетинде 
болгъанына тюшюннгенди. 

«Аны ючюн таулагъамы барыргъа 
керекди?» - дерикле да табылырла. 
Алай, биз жаратыла туруп, бизни хар 
жолубуз, атламларыбыз да белгилене-
диле. Къайда болсакъ да, буюрулгъан 
жерибизге келгинчи, тынчлыкъ бла 
насып табалмайбыз. Аны сезер ючюн, 
къадар къайры элтсе да, барабыз. Бирле 
тыш къыраллагъа кетедиле, башхала 
тенгизлени излейдиле. Ючюнчюле уа 
ата юйлеринден кетмей насыплыдыла. 

Александра уа биреу аны кесини къа-
бындан чыгъарып, азат жашаугъа 

ашыргъанча болгъанды. Энди ол на-
сыпны не болгъанын сезгенинден сора, 
Краснодаргъа къайтып, хауа айлан-
магъан офисинде олтуруп, бир болмачы 
къайгъыла бла заманын ашыраллыкъ 
тюйюл эди. Кёп сагъышланмай, эки 
къызчыгъын да машинагъа олтуртуп, 
насыплы атхан тангына келеди. Сабий-
лери уа ол жангы жерин сюялырларына 
ишексиз эди. Аны оюмуна кёре, бу жерни 
сюялмазлыкъ жан болмаз!

Жууукълары алгъа аны ол атламын-
дан къоркъадыла. Сабийлик муратына 
жетгени - бирди, алай тохташхан ишин, 
юйюн, жашауун да къоюп, танышы да 
болмагъан жангы жерге атланыуу – 
башхады. Не деселе да, Александраны 

къаты къылыгъы, эр киши акъылы аны 
арталлыда жибермей, жюреги излеген 
насып жолгъа элтеди. 

Аны таула кеслерине чакъыра эдиле. 
Сезими бла демлешир кючю жокъ 

эди. Келип, Элбрус элде болжаллы халда 
фатар тутуп, жашап башлайды. Тау лы-
жалада бла сноубордда аламат уча эди. 
Бираздан, билимин кючлеп, инструктор 
болады. Энди ол, сюйген тауларыны ие-
сича, ары солургъа келгенлени тамаша 
жерле бла шагъырей этеди. Тохтаусуз 
таулу халкъны тарыхын окъуйду, мада-
ният энчиликлерине юйренеди. Анда 
жашагъан жамауатны къылыгъына 
тюшюнеди.

Ёмюрю мында жаратылып, биринчи 
атламларын, сёзюн да мында айтханча 
сезеди кесин. Къалай болады да алай? 
Адам аллай бирге жюреги бла таулагъа 
байланамыды? Бир башха миллетни 
кесине жууукъ, ахлу этемиди? Дунияны 
жаратхан, тангланы атдыргъан, насыпны 
бизге ёнчелемей берген да бир Аллах 
болгъанына ийнанады. Бош сёзле тюй-
юлдюле, манга аланы айта туруп, биягъы 
бетин жилямукълары жууа эдиле. Ала 
насыплы кёз жашладыла энди. Ол же-
рин тапханына къууанады. 

Жети жылны ичинде жигер тиширыу 
иги жетишимле болдургъанды. 

Бир башына эки къызчыкъ ёсдюреди. 
Абаданы Наталья, тогъузунчу классны 
бошап, Краснодарда анасы билим ал-
гъан университетде сервис эм туризм 
бёлюмде окъуйду. Гитчеси Варвара 
алыкъа школчуду. Александра кеси 
аллына Тырныауузда фатар алгъанды, 
улоуун да жангыртханды, энди кишиге 
сукъланмай бардырады жашауун. 

– Алгъа бек тынгысыз эдим сабийле-
рим бу жерлени жаратмазла деп. Алай 
къанны кючю хорлагъанды. Ала да, 
менича, насыплы болгъандыла мында, 
– дейди Александра, кёлю кётюрюлюп. 
– Мени насыбымы аламат кесеги таулу 
халкъны адамларыдыла. Шуёхларымы 
араларында къабартылыла, оруслула 
да бардыла. Алай таулуланы манга кёр-
гюзтген хурметлери, къарындашлача 
къарамлары, эгечлеча жылыулары мени 
тюз жол бла атлагъаныма ийнандырады-
ла. Къысха заманны ичинде кесими бу 
халкъдан бирине санаялгъанма. 

Таула жангылычны бла кезбауну 
кечмейдиле! Бу жерде кесин табар 

ючюн, адам аны сюерге керекди. Таулу 
халкъны жашаууна, тарыхына хурмет эте 
жашайды жигитим. Гид болуп ишлегенли 
жыл сайын къайтып келген къонакъла-
ры кёпдюле. Тауларыбызны жылны хар 
кезиуюнде тамашалыкъларын кёрюрге 
сюедиле. Хар ауузда кесибизни аламат 
жерлерибизни жангы къонакълагъа 
ачыкълай, аланы да жюреклеринде 
сюймеклик жарата биледи. Дагъыда 
манга бек хычыуун болгъаны уа, Са-
шаны ушагъыбызны кезиуюнде бизни 
тауларыбыз, жерлерибиз, адамлары-
быз, таулуларыбыз дегенлей тургъаны 
болгъанды. Кеси да малкъар тилге 
юйренирге сюйюп, энчи халда дерсле 
алады. Ангылагъан эте эсе да тилибизни, 
сёлеширге да излейди. 

Бу хапар жаланда Сашаны юсюнден 
тюйюлдю. Кёплеге юлгю окъунады. 
Жашагъан жерибизни, тилибизни, 
тарыхыбызны бла маданиятыбызны 
кесибиз сансыз эте барабыз. Иги сагъ-
ышлансакъ, жерибиз, ниетибиз, мил-
летибиз бла насыплы болгъаныбызны 
сезерикбиз. 

ТЕМУККУЛАНЫ Асият.

Бир тёрт-беш жыл ётген болур 
андан бери. «Голубые ели» сана-
торийде солургъа тюшдю. Тюш 
ушхууурну ашар заманнга къайсы 
столну артында олтуругъуму кёр-
гюзтдюле. Столну бир жанында 
абадан тиширыу, школчу къыз-
чыкъ олтурдула. Ашарыкъны 
келтиргенликге, экиси да  кимни 
эсе да сакълагъанларын сормай 
ангыларчады. Была сакълагъ-
ан келгинчи, аш къанганы ары 
жанындагъыла бла танышама. 
Горбулина Екатерина къызы Ка-
рина бла Курск областьдан кел-
генлерин айтды. Биз танышып 
бошагъынчы, бир мазаллы эр 
киши келип саламлашды, анасы, 
къызы да, таматагъа хурмет эте, 
ёрге турдула.

Курск областьдан келгенлени 
адет, къылыкъны билгенлерине 
къууана, мен да ёрге къопдум. 
Неппеланы Мусса бла алай та-
нышдыкъ. Къуру бизни столда 
угъай, Муссагъа сый бере, башха 
столладагъыла да ёрге туруучула 
болуп къалдыла. Энди миллет 
адам этсе, аны ангыларчады. 
Алай къыралны ара регионла-
рындан келгенле кёбюрек эдиле. 
Мусса солугъан кезиуде окъуна 
кесинден тамата кирсе, ёрге къо-
баргъа керегин кёплеге юйретип 
къойгъан эди.

Санаторийден Муссагъа ал-
гъаракъ кетерге тюшдю. Эрттен 
ашха келсек, ол а жокъ. Карина 
да Мусса аппаны къайдагъысын 
анасындан сорду. Ол юйюне кет-
генин айтханда, къызчыкъны кёлю 
толгъаны бюгюнча эсимдеди. 
Мусса ариу сёзлю аппа болмаса, 
узакъ шахардан келген сабий 
жюрексинип, кёз жашчыкъларын 
тёгерик тюйюл эди. 

Мусса да Каринаны кесини туу-
дукъларындан биринча сюйгенин 
артда билдик. Украинлы аскерчи-
ле ол областьха киргенлей, Мусса 
манга терк-терк сёлешиучю болуп 
къалды: «Журналист, ол ауругъан 
къызчыкъдан хапарынг бармыды, 
бу къаугъа ала жашагъан жерге 
жетген болурму, сау болурламы?» 
- деп соргъанлай турду. Телефон 
байламлыкъ болмай тургъанда уа 
бютюнда жарсырча эди.

Артда Каринаны суратларын, 
артдарагъ а анасыныкъыланы да 
Интернетде кёргенден сора, бы-
лагъа жарсып тургъан Муссагъа 
кесим сёлешдим. «Ой, иги хапар-
лы болгъун, нечик бек къууандыр-
дынг мени», - деди ол, кертиси бла 
къууанч тыпырлы болгъанын да 
букъдуралмай.

Таулу аппаны оруслу къызчыкъ 
ючюн алай нек жарсыгъанын 
ушакъ эте баргъанда ачыкъ 
болуп къалды. Мусса, халкъны 
кёчюре туруп, анасыны къары-
нында эди. Туугъунчу окъуна, 
миллети бла бирге зинданнга 
тюшген Мусса, Курск областьда 
жашагъан Каринаны юйюне къа-
зауатны ууу жете башлагъанда, 
бу сабий ол затдан элгенмесин 

деп, сакъ болгъаны аны ючюн 
эди. 

Кёчгюнчюлюк болмаса эди, 
Неппе улу, баям, суратчыгъа 
окъурукъ болур эди. Аны блады, 
огъурлу акъсакъал бла, бюгюннгю 
ушагъым.

- Мусса, эки къатлы юйюгюз, 
кенг арбазыгъыз, бахчагъызда 
бир кере дарман сепдирилме-
ген, паршасы болмагъан алма 
тереклеригиз, быллай ариу су-
ратларыгъыз да бар. Туугъан да 
этгинчи кёчюрюлген сабийде 
быллай хунер къайдан чыкъ-
гъанды?

- Билемисе, адамгъа къыйын-
лыкъладан къоркъуп, жашаудан 
тюнгюлюп къалыргъа жарамай-
ды. Таулу адамгъа тюнгюлген де-
ген зат келишген да этмейди. Юй 
салыргъа, бахча ёсдюрюрге да 
жашау кеси юйретгенди. Сурат са-
лыргъа хунер а анамы жанындан 
келген сунама. Анам Джабаланы 
Жабит эди. Аланы юйюрлери да 
кёчгюнчю былайда жашагъан-
дыла. Атабыз урушну кезиуюнде 
бу тийреледе партизан отрядда 
болгъанды. Сурат этерге киши юй-
ретмегенди. Мен ангылагъандан, 
ол ата-бабаладан келген хунер 
болур. Энди ма бу стол бла шин-
тиклени кёресиз. Жаш къайдан 
эсе, да сатып алгъанды. Быллай 
тапсыз затланы ишлерге кёлюм 
барлыкъ тюйюлдю. Быллайладан 
эсе, жукъ этмей къойсанг игиди. 

Этген затынгы баш-
хала да жаратыргъа, 
сюйюп жюрютюрге 
керекдиле. Мен бош 
туралмайма. Былай 
турургъа жарамай-
ды деп, кеси кесиме 
урушуучума. Бизни 
тёлю алайбыз. Ёсюп 
келген тёлюге айты-
рым олду – ишни 
сюйюгюз. Не бла да 
кюрешсинле, бош 

турмасынла. Ишлеринде, илму-
да, спортда, окъууда жетишимли 
болгъан жашларыбызгъа бла 
къызларыбызгъа бек къууанама. 
Аланы танымагъанлыкъгъа, тюз 
ёз туудукъларымдан башха кёр-
мейме.

- Бу сиз этген затланы суратчы-
ла кёргенмидиле?

- Бир заманда да аланы изле-
мегенме, тюбеген да этмегенме. 
Будайланы Сюлеменни (жаннет-
ли болсун) сурат салыргъа мен 
юйретгенме. Аны анасы бла мен 
эки эгечден тууабыз. Белгили 
поэтибиз Будайланы Азретни къа-
рындашыны жашы эди Сюлемен.

Мени бла бир классда окъугъ-
анлагъа сурат этип бергенлей 
туруучу эдим. Бир жерде да окъу-
магъанма, сурат этерге кеси аллы-
ма юйреннгенме. СУ-9 къурулуш 
биригиуде агъач уста, къанжал 
бла тамамланыллыкъ ишлени 
тындырып да тургъанма. Сурат 
салыб а пенсиягъа чыкъгъандан 
сора башлагъанма.

- Мусса, Элбрус посёлканы 
огъурлу акъсакъалларындан 
бирисиз. Ол себепден элде жа-
шау къалай болгъанын сизден 
тынгылы айтырыкъ жокъду.

- Оллахий деп айтама, къа-
рыусузду. Кёресиз, бир кишиде 
да мал жокъду. Жашауубуз ал-
гъынча тюйюлдю. Алай аман 
да тюйюлдю, не зат да барды, 
кертисин айтыргъа керекди, ал-

гъынча берекет а жокъду. Жаш 
тёлю мангылайларын терлетип 
ишлерге, мал тутаргъа сюймей-
диле. Алагъа урушуп да кюре-
шеме, бютюнда бек заманында 
юйдегили болмагъанлары ючюн. 
Юйдеги жашха да, 35 жылы 
болгъандан сора, кючден къатын 
алдыргъанма. 

Бир къоншум сабийлери бла 
асламысында орусча селеше-
ди: «Сен орусчагъа менденми 
устаса, бу балачыкъла бла тауча 
сёлеш, бир кесекден ала орус-
чагъа экибизден да уста болурла. 
Ёз тиллерин унутдурма!» - деп аз 
урушмайма. Жети туудугъум, юч 
учхунум бардыла да, алагъа бир 
орус сёз да айтмайма. Ол жанына 
бек сакъма, бу жаш да алайды.

Хар тукъумда да тукъумну адам-
лары ючюн къайгъыргъан тамата 
болса, жаш тёлю анга тынгыла-
рыкъды. Неппелары былайда 
ёмюрлени теренинден жашап 
тургъанларын, къайсы юйюр къа-
лайда жашагъанларыны суратын 
этип, жаш тёлюге юлешгенме. 
Аллахны ахшылыгъындан, бю-
гюнлюкде Неппелары 27 юйюр 
барбыз. Къызла кёп тууадыла, ол 
себепден иги жайылмайбыз.

Жаш тёлюге айтырым олду 
– терсине айланмагъыз. Бизни 
миллет кёп къыйынлыкъ сынагъ-
анды. Ол себепден кеси кесибиз-
ни тыйып, бир оноу бла жашаргъа 
керекбиз. Алай бош угъай, бир 
бирни, миллетни да сюйюп жа-
шарча болсун жаш тёлюбюз.

- Бу суратла айтып турадыла 
сиз миллетни бек сюйгенигиз-
ни. Кёрмюч этерге керек болур, 
сизни да къыйнамай, ма бу биз 
ушакъ бардыргъан жерде.

- Бек алайды, миллетими бек 
сюеме. Ма ол суратда атасы бла 
къызы, Кертибий бла Атина, Кён-
деленнге бурулгъан жерде уруш 
этерден алгъа, Къырым ханны 
аскерини башчысыны айтханына 

тынгылагъан кезиуню Хучинала-
ны Магометни китабында окъуп, 
алай бла суратха салгъанма. Кёр-
мюч этерге дей эсегиз, ол да жаш 
тёлюню ишиди. Ол зат эсиме да 
келмегенди. Бу хунерими юсюн-
ден биринчи сизге айта турама.

- Къара кючюгюз бла да адам-
ланы сейирге къалдыргъаныгъ-
ызны хапарын да эшитгенме, 
аны юсюнден да айтсагъыз эди?

- Сиз билмеген жокъду. Ол а 
Ставрополь крайда болгъанды. Не 
байрам болгъанын унутханма, биз 
малларыбызны тутхан тийреде 
эришиуле бара эдиле. Ары бир 
ёсюмлю оруслуну алып келедиле, 
бу бизни гёжефибизди дегенни 
да айтып. Ол онг къолун быстыр 
бла байлап, къалын къангагъа 
150 чюйню терен кийиреди. Ишде 
чёгюч бла чюйлени ургъанлыкъ-
гъа, быллай амал бла биринчи 
эрише эдим. Тюз аллай чюйню 2-3 
сантиметрге андан эсе тереннге 
кийиреме.

«Кел, къол кючню сынайыкъ», 
- дейди. Алай эришип да мындан 
онглу болама. «Энди да хорлат-
ханыгъызгъа ийнанмай турасыз 
да, гирягъыз бар эсе, алай да 
эришейик», - дейме.

32 килограмм аурлугъу болгъан 
гиряны къолумда баштёбен сюеп, 
аны юсюне аллай ауурлугъу бол-
гъан башхасын салып, кётюреме.

Быланы гёжефлери, ол ауур-
лукъну кётюралмагъандан сора, 
хорлатханын женгдирген эди. Ол 
кезиуде манга 50 жыл толуп эди. 
Оруслу уа менден иги да жаш эди. 
Жаш заманымда бокс бла кюре-
ширге чакъыргъан эдиле. Атам, 
анам къарт эдиле, аланы къоюп 
кеталмадым. 

1964-1967 жыллада Запад Укра-
инада чекни сакълагъанма. Ол 
кезиуде ауурлугъум 90 килограмм 
эди. Къара къарыу да анга кёре 
бар эди. Анда да чекни картасын 
мен этип кетген эдим. Аны айтха-
ным – сурат эте билгеним жашау-
да жарай тургъанды.

- Бош заманыгъызда уа не 
этерге сюесиз?

- Китап, журнал, газет окъургъа 
сюеме. Бизни жарсытхан – почта-
быз иги ишлемейди. Газетибизге, 
журналларыбызгъа жазылмай 
къалмайма. Почтальон болмагъ-
анны хатасындан, кесим барып 
алыучума журналланы, «Заман» 
газетни да. Почтаны жангырта-
быз, тап ишлерча этебиз, дегенлей 
турадыла. Алай жукъ этмейдиле. 
Кёп болмай Терс-Къолда почтаны 
жапдыла. Почта тап ишлеучю 
чакъда, ёз тилибизде чыкъгъанла-
дан сора да, «Труд», «Правда» эм 
башха газетлеге да жаздырыучу 
эдим. 

Ахырында айтырым буду. Аллах 
миллетибизни айнытсын, жарыт-
сын, мудах болмайыкъ, не заман-
да да бир бирибизни сюе билейик.

Ушакъны МАМАЙЛАНЫ 
Алий бардыргъанды.

Суратланы автор алгъанды.

Хар кимни да жюреги тартхан жери бола болур. Бирде кесинги ич ауазын-
гы эшитир ючюн узакъ жолланы ётерге, алгъын базынмагъан атламла этерге 
тюшеди. Мен бюгюн окъуучуларыбызны ма аллай атлам этип, къадарын 
тюрлендирген тиширыу бла шагъырей этеме. Ол кюнлени биринде Минги 
тауну этегине келип, бир кечеге саулай жашауун тюрлендирген сезимле бла 
жашагъаныны, энди таулу халкъ аны жюрегинде къаллай жер алгъаныны 
юсюнденди хапарым.

 Абадан тёлю

«Кеси кесибизге кёл этдирип, 
бир оноугъа сыйынып жашаргъа керекбиз» 

Унутмау

ОГЪУРЛУ ЫЗ КЪОЙГЪАНДЫ
Малкъар халкъны илму 

докторларыны саны эки 
жюзге жетгенде, бирин-
чилени таукелликлерин 
эсден кетерир онг жокъду. 
Къайда да къыйынды алда 
болгъан, анга аслам кюч-
къарыу керекди. Бюгюн 
мен хапарын айтырыкъ 
Таукенланы Тамукну жашы 
Магомет Къабарты-Мал-
къарны илмусуну сыйлы 
къуллукъчусу, Саулукъ 
сакълауну отличниги, 
миллетибизде медицина 
илмуланы бек биринчи 
докторуду. Ол туугъанлы бу 
кюнледе 95 жыл болады. 

КЪОНАКЪЛАНЫ Хасан

Спорт

 Къутхарыучула

Даражалы эришиуде – биринчиле

 Фестиваль

- Альберд, эм алгъа, окъуугъа 
аллай узакъ жерге къалай тюш-
генинги, къутхарыучуну огъурлу 
ишин не мурат бла сайлагъанынгы 
юсюнден айтсанг эди.

- Къутхарыучуну ишин эрттеден да 
жаратханма. Къоншуму: «Анда спорт 
бла да кюреширге жарарыкъды, 
ол чынтты эр кишилени ишиди», 
- дегени да кёллендиргенди. Сора 
окъуугъа кире туруп,МЧС-ни окъуу 
юйлеринден жер жангызда Уралда 
институтунда къалып тура эди. 

Атам бла анам а къурулуш жаны 
бла усталыкъ алсам сюйгендиле. 
Мени уа анга сейирим болмагъанды. 
Алай, сайлаууму юсюнден билдирге-
нимде, ала  да угъай демегендиле. 

- Баям, ары кирген тынч болмаз. 
Мен ангылагъандан, анда, билим-
ден сора, кюч-къарыугъа да эс 
бурулады.       

- Къарыу жаны бла да чурум 
чыкъмагъанды. Алай институтда 
мектепде окъуугъа уллу кёллю бол-
гъаныма сокъураннганма, аман 
белги алсанг, жарау этерге, аны 
ючюн а казармадан шахаргъа чыгъ-
аргъа жибермегендиле. Курсантны 
бош такъыйкъасы хазна болмайды, 
эрттенликде чабыу, тизгин болуп 
барыргъа хазырланыу, наряд, окъ-
уу… Спортдан къуру къалмаз ючюн, 
низамгъа къаты болургъа, окъууну да 
къолгъа алыргъа тюшгенди. 

-  Спорт бла элдеми, окъууну 
кезиуюндеми кюрешип башлагъ-
анса?

- Экинчи курсда, окъуууму иги 
да тюзетгенимден сора, шахаргъа 
жиберип башлагъандыла. Спортну 
талай тюрлюсюне жюрюгенме: къол 
бла тюйюш, аны аскер тюрлюсю, 
тутушуу. Къысха заманны ичинде 
эришиуледе хорлап башлагъанма, 
жарым жылгъа къол бла тюйюш-
ден спортну устасына кандидатны 
мардасын толтургъанма. Екатерин-
бургда ММА-да профессионал спорт-
чуланы араларында юч сермеш бар-
дырып, барысында да хорлагъанма. 

- Спортда жетишимли болур 
ючюн, гитчеликден кюреширге 
керекди, деген оюм барды. Баям, 
сен ол жорукъну бузгъанса. 

- Къол бла тюйюшден жараулагъа 
жюрюп башлагъанымда, 18 жылым 
толгъан эди. Ол заманда тренерим 
да ол сёзлени айтхан эди. Алай къаты 
болама да,  жараулагъа жюрюп те-
бирейме. Элде ёсгеним, институтда 
да кюн сайын чабып тургъаныбыз, 
турникледе жарау этгенибиз да 
къарыу алырыма, чыныгъырыма да 
себеп болгъандыла. 

Биринчи эришиуюме эки айдан 
сора жибергендиле, ючюнчю кур-
сдан башлаб а институтда, спортну 
устасынача, окъууну энчи график бла 
бардырыргъа эркин этгендиле. Алай 

бла эришиулеге вузну атындан 
къатышып тебирейме, Росгвар-
дияны, МВД-ны окъуу юйлерини 
келечилерини араларында бол-
гъан турнирледе алчы жерлеге да 
дайым чыкъгъанлай тургъанма. 

- Эм уллу жетишиминге нени 
санайса?

- ММА-да «АСА» къауумгъа тюш-
генме. Анда бизни республикадан 
кёп айтхылыкъ гёжеф эришедиле. 
Профессионалланы араларында 
битеу да 21 сермеш ётдюргенме, 
аладан оналтысында хорлагъанма, 
бешисинде къытдыргъанма. 

Эм уллу жетишимиме Чечен Ре-
спубликада къатыш единоборство-
ладан «ACA Young Eagles 31» атлы 
турнирде хорламымы санайма. 
Анда чеченли спортчу Орца Гудаев 
бла тюбешген эдик. Бизни серме-
шибиз турнирни ёзеги эди. Орца 
ахыр беш эришиуюнде къаршчы 
тургъанланы нокаут бла хорлагъан, 
керти да, кючлю спортчугъа санал-
гъанды. Ох, къалай сюе эдим аны 
хорларгъа! 

Хорлагъаннга баш лигагъа чыгъ-
аргъа, даражалы келишимни та-
уусургъа онг берилгенди. Барма 
аны бла рингге, деп, аллыма бир 
ненча адам окъуна келгендиле. 
Алай тынгылы хазырланнганым 
ючюн тренерим Мартин Афашаговха 
артха турмазлыгъымы айтама. Ал 
кезиуледе ол мени онглайды, алай 
жыгъылгъаныбызда, бууу амалны 
хайырланып, аны хорлайма.     

- Екатеринбургдан къайтханынг-
дан сора къайда ишлеп тебире-
генсе?

- Урунуу жолум 2009 жылда Чегем-
де башланнганды. Анда беш жылны 
ичинде къарауулну таматасы бол-
гъанма. От ёчюлтюу бёлюмде тёрт 
къарауул бёлюм болуучуду, бир кюн 
бла бир кече ишлейсе, юч кюнню 
солуйса. От тюшюп ачыгъанлагъа 
болушургъа ашыкъгъанбыз, юйлеге 
терезеле бла кирген, жана тургъан 
жерледен, авариялагъа тюшген ма-
шиналадан адамланы чыгъаргъан 
кезиулерибиз кёп болгъандыла. 

Андан сора Прохладнада бёлюм-
ню таматасына салгъандыла. Бу 
къуллукъда 7 жылны тургъанма. 
Анда борчум бёлюмню хазырлыкъда 
тутаргъа, къолумда уруннган адам-
лагъа къайгъырыргъа, хайырланыл-
гъан техника тап ишлерине, къагъыт 
документация тюз жюрютюлюрюне 
къараргъа эди. Алай кабинет ишден 
эсе манга къарауул, от тюшгеннге 
барыу, адамланы къутхарыу жуу-
угъуракъды.

- Адамны къутхаргъанда, къал-
лай сезимле келедиле акъылынга, 
биринчи къутхаргъанынг эсингде-
миди?

- Кертисин айтханда, эсимде къут-

харгъан угъай, болушургъа онг 
чыкъмагъан кезиулерим къаладыла. 
Жарсыугъа, алай да болуучуду. Сёз 
ючюн, бир кере Чегемде болгъа-
ныбызда, жаш къызчыкъ газдан 
ууланнганын айтып, чакъырадыла. 
Уу къанына сингип, аны жанын сакъ-
лаялмагъан эдик. 

Неда авария болгъан жерге бар-
гъаныбызда, машинада – экеулен 
ёлюп. Бирин чыгъарама, экинчисин 
чыгъара туруп, телефону зынгыр-
дайды, къарасам – анасы. Ол чакъ-
да, абызырап, къолларым бошланып 
къаладыла дегенча, санларым 
бир-тюрлю къарыусуз этген эдиле. 
Кесим айталлыкъ тюйюл эдим ачы 
хапарны, телефонну алайда сюел-
генлеге узатып, ала билдирирлерин 
тилеген эдим. 

- Къутхарыучу болургъа сюйген 
жаш адамлагъа не насийхат этерик 
эдинг?

- Бек биринчи, бу ишде къыйын 
болумгъа тюшгенлеге болушургъа, 
кесинге къоркъуу жетеригине, иш 
хакъгъа, ол кюн халинг къалай 
болгъанына къарамай, ачыгъанн-
га ашыгъыргъа итиниу керекди. 
Жолгъа бир чыкъгъанымдан сора, 
кесим а ачымай къалырмамы, деген 
сагъыш манга алыкъа бир кере да 
келмегенди. Кёпле да алай болурла, 
деп сунама. 

Жашаууна къоркъуу чыгъарыкъ 
усталыкъны сайлагъан ким болса 
да, ол шартны ангыларгъа, артда бу-
юкъмазча, сокъуранмазча болургъа 
тийишлиди.             

- Ушагъыбызны тёрели соруу бла 
бошаргъа сюеме: алда къаллай 
муратларынг бардыла?

- Жыл саным, турмуш болумла, юч 
сабий – эки кызчыкъ бла бир жаш 
– ёсюп келгенлери бла байламлы 
былтыр спортну къойгъанма. Иши-
ми, айтханымча, Тегенеклиде барды-
рама. Юйюр къурагъанда тоюбузда 
къайын атам ажир саугъалагъан 
эди, анга Кабирхан деп атагъанма. 
Андан сора атланы сюйюп, жайып 
башлагъанма, бусагъатда аланы 
санын оннга жетдиргенме. Алгъа-
ракълада Минги тау жанында фильм 
алдыргъан эдиле да, жарсыугъа, 
аты эсимде къалмагъанды, анда 
акъ атымы кёрюрге боллукъсуз. 
Къадарыма ыразыма, онг болгъан 
къадарда, адамлагъа болуша жа-
шар муратлыма. 

КУЛЬЧАЛАНЫ Зульфия.   

«Къадарыма ыразыма, мындан ары да 
жамауатха болушур муратлыма» 

Жаппуланы Альберд къол сермешден, аны аскер тюрлюсюнден 
бла тутушуудан Россейни чемпионуду, спортну устасыды. Аны бла 
бирге ол уста от ёчюлтюучюдю, МЧС-ни От тюшюуге къажау къырал 
службасыны Уралда институтун тауусханындан сора, туугъан респу-
бликасына къайтып, кёп жылланы къыйын болумгъа тюшгенлени 
къутхарады. Бусагъатда капитан чындады. 

Альберд, къыйын болумлада ишлей, уллу сынам жыйгъанды, 
ишине жууаплы кёзден къарагъаны, ишчи нёгерлери бла шуёхлукъ 
жюрюте билгени, аны бла бирге уа анга салыннган борчланы тамам-
лауда къатылыгъы, тюзлюкню сюйгени бла юлгюлюдю. Бюгюн ол 
редакцияны къонагъыды.

Кёп болмай Къабарты-Мал-
къарда «РТК-ны кубогу: Наль-
чик. Бузлу чакъырыу» деген 
робототехникадан жаш тёлю-
ню арасында халкъла аралы 
эришиулени уруму жетишимли 
бошалгъанды. Ол  экикюнлюк 
уллу турнир эки майданны мур-
дорларында  бардырылгъанды.

Аладан биринчиси «Кюн шахар» 
сабий чыгъармачылыкъ академи-
яды. Мында эришиуге къатышхан 
сабийле да жыл санларына кёре 
эки къауумгъа юлешиннгендиле. 
Бирси майдан а КъМКъУ-да къу-
ралгъан эди. Анда уа хунерлерин 
студентле бла жаш устала ачыкъ-
лагъандыла.

Турнир къууанчлы халда уни-
верситетни «Альтаир» илму-билим 

бериу арасында ачылгъанды. 
Анга уа «РТК-ны кубогу» проектни 
медиа-башчысы Полина Кунакова, 
КъМР-ни цифралы айныу, байлам-
лыкъла эмда асламлы коммуни-
кацияла министри Аскер Бозиев, 
КъМКъУ-ну битеулю жумушла 
жаны бла проректору Мурат Гукеп-
шоков, электроника, робототехника 
эмда жалгъан акъыл институтну 
директору Замир Шомахов къа-
тышхандыла.

Эришиуню аллында ары жый-
ылгъанланы Мурат Гукепшоков 
алгъышлагъанды. Ол бюгюннгю 
жашау жангы технологияланы 
къурауну, аланы жыйышдырып, 
жашаугъа да кийириуню бир за-
манда да болмагъанча излегенин 
ангылатханды. «Бизни къыралы-

быз а аланы жарашдыргъанланы 
эмда иш юсюнде хайырланнганла-
ны тизмелеринде болуп къалмай, 
барысындан да алда болургъа 
тийишлиди», - деп да чертгенди.

Быллай тюбешиуле инженер 
ызланы, аланы бёлюмлерини 
айныуларына бютюнда себеплик 
берликлерин а Аскер Бозиев бил-
диргенди.

– Эришиуле – ала кесинги били-
минги эмда хунеринги иш юсюнде 
кёргюзтюрге ахшы онгдула. Сиз 
роботланы юлгюлерин къурайсыз, 
конструкцияланы жарашдырасыз, 
эм магъаналы оюмланы излейсиз. 
Ышанама, быллай сынам сизни 
барыгъызгъа да усталыкъ жаны 
бла хунеригизни айнытыргъа, били-
мигизни ёсдюрюрге онг берликди. 

Робототехниканы мындан арысын-
да келир заманы да айныуну жолу 
бла барлыкъды. Сиз а ол ёсюуню 
амалларын къурагъанла боллукъ-
суз, – дегенди  министр.

Эришиулени кезиуюнде салынн-
ган борч: робот нефть чыгъарыл-
гъан мекямланы тийрелеринде 
орнатылгъан темир тамалланы (ар-
матура) тёгереклерин къардан кеси 
аллына болушлукъсуз тазаларгъа 
керек эди. Аны эсеплерине тий-
ишлиликде,  Бийик лиганы эм да-
ражалы эки жерин да КъМКъУ-ну 
къауумлары алгъандыла. Хорлагъ-
анла эмда «кюмюш» призёрла уа 
«Мехатроника эмда робототехника» 
ызда окъугъан жаш адамладыла.

Алай бла биринчи жерге универ-
ситетни REД BULL КВGU къауумуну 
келечилери Астемир Жамбеков, 
Вячеслав Блик, Алихан Коготыжев 
тийишли болгъандыла. Аланы на-
сийхатчылары уа сынамлы инженер, 
КъМКъУ-ну электроника, робото-
техника эмда жалгъан интеллект 
институтуну студентлеге конструктор 
арасыны келечиси Максим  Тугайды. 
Экинчи орунну да, белгилегенибиз-
ча, КъМКъУ-ну ROВOMIR къаууму 
алгъанды: Алим Кишев. Ючюнчюле 
уа Санкт-Петербургну ИТМО уни-
верситетини къаууму болгъандыла: 
Михаил Журавлёв,  Артём Скалиуш, 
Мирослава Черкасс.

Эришиуню эсеплерини  юсюнден 
а Замир Шомахов сёлешгенди. 
Ол «РТК-ны кубогу» проектни 
КъМКъУ-ну мурдорунда барды-

рылгъаны инженер ызда билим 
бериуню айныууна магъаналы ат-
лам болгъанын белгилегенди. Аны 
бла  бирге уа бу тюбешиу Шимал 
Кавказда робототехниканы кенг 
халда жайылыууна, ол жаны бла 
фахмулу усталаны хазырлаугъа, 
жаш тёлюге, хунерин айныта, 
федерал даражалы эришиулеге 
къатышыргъа онг бергенин да 
айтханды.

Эришиуню регион даражасында 
жетишимли болгъанла саугъалары  
бла бирге турнирни ахыр кезиуюне 
– миллет урумуна – къатышыргъа 
эркинлик берген жол къагъытла да 
алгъандыла.

Къабарты-Малкъарда «РТК-ны  
кубогуну» кезиулю урумун  къурауну 
башламчылары Робототехниканы 
эмда техникалы кибернетиканы 
ара илму-тинтиу эмда сынау-кон-
структор институту (ЦНИИ РТК) 
эмда Къабарты-Малкъар къырал 
университет КъМР-ни Правитель-
ствосуну тутхучлулукъ этиую бла 
болгъандыла. Робототехникадан 
халкъла  аралы жаш тёлю эриши-
уле уа Россейде студент робототех-
ника жаны бла («РТК-ны кубогу»), 
эм белгили, ахшы проектледен 
бирине саналады. Аны баш мураты 
уа – робототехникада программа-
ланы эмда автомат системаланы 
къурауда прикладной ызланы 
айнытыуду, аны бла бирге уа жаш 
тёлюню инженер усталыкъланы 
жангы тюрлюлерине талпынды-
рыуду, аланы энчиликлери бла 
шагъырейлендириудю.

ТРАМЛАНЫ Зухура
 хазырлагъанды.

Минеральные Воды шахарда  
дзюдодан эр кишилени бла тиши-
рыуланы араларында Россейни 
чемпионаты бардырылгъанды. Анга 
къыралны 55 регионундан 500-ден 
аслам спортчу къатышхандыла.

Республикабызны келечилери 
андан ахшы кёрюмдюле бла къайт-
хандыла. 66 килограммгъа дери 
ауурлукъда эм кючлю Мисирланы 
Исмайыл болгъанды, кюмюш май-
далны - Ролан Кунижев (90 кг.), 
«доммакъны» уа Идар Бифов (100 
кг.) алгъандыла. Аланы тренерле 
Нурмухамед Емкужев бла Залим 
Гаданов хазырлагъандыла. 

ХАБИБУЛЛАХЛАНЫ Зульфия.

Элбрус районну тиширыула-
рыны биригиуюню келечилери 
бу кюнледе Чечен Республикада 
бардырылгъан «Тиширыуланы 
биригиую – миллетни биригиую» 
деген битеуроссей фестивальгъа 
къатышхандыла. 

Бу миллетле аралы байрам  
Россейни тиширыуларыны къы-
мылдаууну 85-жыллыгъына жора-
ланнганды. Ол Россейни 10 реги-
онундан келечилени жыйгъанды. 
Аланы араларында шуёхлукъну 
эмда байламлыкъны майданы 
къуралгъанды. 

Фестиваль бир бири сынамлары 
бла шагъырей болуугъа, миллет 
эм маданият байлыкъны сакъла-
угъа себеплик этгенди.

ТЕМУККУЛАНЫ Асият.

 Талпыныу

Жарсыу

Шуёхлукъ бла байламлыкъ жаратхан майдан

РФ-ни Следствие комитетини 
КъМР-де Управлениясыны Чегем 
районда бёлюмюню къуллукъчу-
лары энчи предприниматель РФ-ни 
УК-сыны 159-чу статьясыны 4-чю 
кесегине (кёп санда хыйлалыкъ) 
бузукълукъ этгени бла байламлы 

терслеу материалла ачхандыла.  
Ведомстводан бизге билдирген-

лерича, 2021 жылда июльда тиши-
рыу предприниматель  Шалушкада 
ишлетген кёп къатлы юйде фатар 
алыр мурат бла къурулушха кесини 
юлюшюн къошууну юсюнден кели-

шимге къол салгъанды. Алай бла 
ол 1 миллион 350 минг сомун ашыр-
гъанды бизнесменнге. Болсада 
мекям бюгюн да битдирилмегенди. 

Право низамны сакълаучула 
аманлыкъны сылтауларын, за-
коннга башха бузукълукъла эмда  
къоранчла болгъанларын бла 
къалгъанларын тохташдырадыла.  

ТИКАЛАНЫ Фатима.

Россейни аманлыкъчыланы 
терсликлерине жолукъдуруу фе-
дерал службасыны КъМР-де 
Управлениясыны келечилери 
энчи аскер операциягъа къа-
тышханлагъа жандауурлукъ жюк 
жыйгъандыла. Бу жол ала Къа-
барты-Малкъардан аскерчиле 
къуллукъ этген бёлюмге керекле-
ни алгъандыла.  

Битеуроссей халкъ фронтну ке-
лечилерини болушлукълары бла 
аскерчилеге радиостанцияла бла 
БПЛА-ла алгъандыла эмда аланы 
жерлерине ашыргъандыла. Ала 
душман бла къазауат бардыргъан 
батырланы къоркъуусузлукъ-
ларын жалчытыргъа себеплик 
этерикдиле. 

Ведомствону башчысыны орун-
басары Аслан Канкулов уголов-
но-толтуруучу системаны къул-
лукъчулары фронтха дайым да 
болушханларын белгилегенди.

 Жандауурлукъ

Аскерчилени къоркъуусузлукъларына къайгъыра

Аманлыкъ

Ахча, фатар да жокъ

Биреуню хатасы саулай элге жетеди

«Заман» газетни редакциясыны коллективи тарыхчы алим, газетни баш редакторуну алгъыннгы орунба-
сары АЙШАЛАНЫ Ортабайны жашы Оюс ёлгенине уллу бушуу этгенин билдиреди эмда аны жууукъларына 
бла ахлуларына къайгъы сёз береди.

Яникой элде хауле итле бла байламлы болум 
кёплени жарсытады. Эллиле билдиргеннге кёре, 
эл ичинде сабийни, абаданны да къоркъутхан 
эки уллу ит айланадыла. Бир ненча кере ала 
сабийлеге да чапхандыла. Аллай кезиулени 
биринде аланы ол тийрели тиширыула къору-
улагъандыла. Андан бери сабийле къоркъуп, 
школгъа барыргъа унамай тебирегендиле.

Кюнлени биринде ит мектепни арбазына 
да келгенди. Элни WA къауумунда адамла ол 
кимники болгъанын билирге да кюрешгендиле. 
Алай иесин ачыкълаялмагъандыла. Болсада 
итни боюнунда белгиси барды. Алай эсе, иеси 
жууапха тартылыргъа боллукъду. 2018 жылда 
къабыл этилген «Жаныуарланы тутуугъа жу-
уаплы кёзден къарау» деген 498-чи номерли 
федерал  закон бла аллай уллу итни кеси аллына 

тышына иерге жарамайды. Аны ючюн тазир 
салынады. Итни иесини табылмагъаны да аны 
бла байламлы болур. 

Дагъыда башха ит, биреуню арбазына кирип, 
адамланы тышына чыгъаргъа къоймай тур-
гъанды. Аны да иеси табылмай къалгъанды. 
Аллай итле дагъыда кечеле бла тауукъ эм мал 

орунлагъа  кирип, хата саладыла. Жарсыугъа, 
законнга кёре, участковый окъуна ол болумгъа 
бир зат этерге эркин тюйюлдю. Итлеге тиерге 
жарамайды. Иелери уа жууаплылыкъны боюн-
ларына алыргъа ашыкъмайдыла, бугъадыла. 
Адамлагъа аланы жаныуарлары хата салгъан-
лары аланы аз да жарсытмагъаны, мен оюм 
этгенден, бетсизликди. 

Андан сора да, элледе кёпле малларын, къа-
рангы бет алгъандан сора, юйлерине жыймагъ-
анлары да уллу жарсыуладан бириди. Ала ма-
шинала жюрюген жоллагъа чыгъып, аварияла 
болдурадыла эм арбазлагъа кирип, адамланы 
мюлклерине хата саладыла. Бу жарсыу жалан-
да Яникойда угъай да, саулай республикада да 
барды. Атланы, тууарланы, къойланы иелери  
малларын заманында бауларына жыйсала, 
жоллада жюрюген адамла да ачымаз эдиле.  

 
КЪАСЫМЛАНЫ Аминат.

Мисирланы Исмайыл – 
Россейни чемпиону

Къабарты-Малкъар Республиканы  Цифралы айныу, связь эмда асламлы коммуникацияла министер-
ствосуну, «КБР-Медиа» ГКУ-ну, КъМР-ни Журналистлерини союзуну,  «Заман», «Кабардино-Балкарская 
правда», «Адыгэ псалъэ», «Советская молодёжь», «Горянка» газетлени, «Литературная Кабардино-Бал-
кария», «Ошхамахо», «Минги-Тау», «Солнышко», «Нур», «Нюр» журналланы редакцияларыны, «Къабар-
ты-Малкъар» ВТК-ны,   «КБР-инфо» информация агентствону, «Эльбрус» китап басманы  коллективлери  
«Заман» газетни баш редакторуну алгъыннгы орунбасары АЙШАЛАНЫ Ортабайны жашы Оюс  ёлгенине 
бушуу этгенлерин билдирип, къайгъы сёз бередиле.


